
2020 йил 25 январдан чиқа бошлаган       

Давоми 4-бетда

Давоми 5-бетда

Давоми 3-бетда

Давоми 2-бетда

Ўзбекистон  Республикаси Президенти 
Матбуот хизмати сурати.

Жумладан, Конституциямизнинг 17-  
ва 18-моддаларига ҳам муҳим ўзгар-
тиш ва қўшимчалар киритилмоқдаки, 
улар мамлакатимиз ташқи сиёсати-
нинг конституциявий асосларини янада 
 мустаҳкамлаш билан боғлиқдир.

Амалдаги Бош қонунимизнинг 
17-моддасида Ўзбекистон Республи-
каси халқаро муносабатларнинг тўла 
ҳуқуқли субъекти экани, унинг ташқи 
сиёсати давлатларнинг суверен тенг-
лиги, куч ишлатмаслик ёки куч билан 
таҳдид қилмаслик, чегаралар бузил-
маслиги, низоларни тинч йўл билан 
ҳал этиш, бошқа давлатлар ички 
ишларига аралашмаслик қоидаларига 

ҳамда  халқаро ҳуқуқнинг умумэътироф 
этилган бошқа қоида ва нормаларига 
асос ланиши қатъий белгилаб қўйил-
ган. Конс титуциямизда муҳрлаб қў-
йилган ушбу ҳаётбахш норма асосида 
ўтган йиллар мобайнида мамлакати-
миз ташқи сиёсати изчил ривожланди. 
Ўзбекистоннинг минтақавий ва халқаро 
жараёнлардаги иштироки сезиларли 
даражада юксалди. Юртимиз изчил, 
прогрессив ва тинчликпарвар ташқи 
сиёсати билан халқаро ҳамжамият 
 эътирофига  сазовор бўлмоқда. 

Мамлакатимизда янги таҳрирдаги Конституция юзасидан 
ўтказиладиган референдумга тайёргарлик қизғин давом 
этмоқда. Жойларда ушбу муҳим сиёсий воқеликка 
бағишланган турли тадбирлар бўлиб ўтмоқда, уларда минглаб 
фуқаролар иштирок этиб, Конституцияга киритилган 
янги нормалар мазмун-моҳияти билан яқиндан танишиш 
имкониятига эга бўлмоқда. 

30 апрель – Ўзбекистон республикаси референдуми куни

ДАВЛАТ ЁШЛАР 
КЕЛАЖАГИНИ ЯРАТИШНИ 
ªЗ ЗИММАСИГА ОЛМО¯ДА

Бугун давлат ва жамият бошқарувида, қонун ижодкорлиги 
жараёнида, умуман, барча соҳа ривожида ёшларнинг 
фикри ҳамда саъй-ҳаракатлари муҳим аҳамиятга эга. 
Давлатимиз раҳбарининг Президент сифатида имзолаган 
биринчи ҳужжати 2016 йил 14 сентябрдаги “Ёшларга оид 
давлат сиёсати тўғрисида”ги қонун эканида ҳам ўзгача 
мазмун-моҳият бор. Конституциямизнинг янги лойиҳасида 
ёшлар ҳуқуқларига алоҳида эътибор қаратилаётгани, 
уларнинг ҳуқуқ ва қонуний манфаатлари  конституциявий 
норма даражасида белгиланаётгани эса йигит-қизларнинг 
юртимиз тараққиётидаги ўрни нечоғлиқ юқори эканидан 
далолат беради.

²АМКОРЛИКНИ КЕНГАЙТИРИШ УЧУН КАТТА 
ИМКОНИЯТЛАР МАВЖУДЛИГИ ¯АЙД ЭТИЛДИ

Россия Федерацияси билан кенг кўламли ҳудудлараро ҳамкорликни ривожлантириш 
доирасида Ўзбекистон Республикаси Президенти Шавкат Мирзиёев 24 апрель куни 

Татаристон Республикаси раиси Рустам Миннихановни қабул қилди.

Учрашувда устувор инвестиция 
лойиҳаларини амалга ошириш ва ма-
даний-гуманитар алмашинувларни 
янада кенгайтириш масалалари кўриб 
чиқилди.

Кейинги йилларда самарали ҳам-
корликда юқори натижаларга эришил-
гани мамнуният билан қайд этилди. 
Ўзаро савдо ва инвестициялар ҳажми 
ортмоқда. Тошкент вилоятида “Чирчиқ” 

кимё-индустриал технопарки муваф-
фақиятли фаолият юритмоқда, Россия 
делегациясининг мазкур ташрифи даво-
мида янги лойиҳага — Жиззах вилоятида 
технопарк барпо этишга старт берилди. 

Бундан ташқари, нефть-кимё ва 
машинасозлик тармоқларида йирик 
кооперация лойиҳалари амалга оши-
рилмоқда. Қозон федерал универси-
тетининг Жиззах шаҳридаги филиали 
фаолияти кенгайтирилмоқда.

Учрашув чоғида иқтисодиётнинг 
турли тармоқларида ишбилармонлар 
ўртасидаги шерикликка оид истиқ-
болли лойиҳалар, мамлакатимизнинг 
бошқа ҳудудларида ҳам янги индус-
триал паркларни очиш ва мавжудла-
рини ривожлантириш, инновациялар, 
кичик бизнес ва ахборот технология-
лари соҳаларида ҳамда коммунал 
тармоқларни модернизация қилиш 
бўйича ҳамкорлик дастурларини қа-
бул қилиш масалалари муҳокама қи-
линди.

Шу кунларда Тошкент шаҳрида ўта-
ётган “ИННОПРОМ. Марказий Осиё” 
халқаро саноат кўргазмаси ишида Рос-
сия ишбилармон доиралари делега-
цияси таркибида Татаристоннинг ком-
пания ва корхоналари фаол иштирок 
этаётгани таъкидланди.

Учрашув якунида давлатимиз раҳ-
бари “йўл харитаси” асосида қўшма 
дастур ва лойиҳаларни илгари суриш 
юзасидан тизимли ишларни ташкил 
этиш муҳимлигини қайд этди.

ЎзА

Ҳудудлар Ҳаёти

¯ОРА¯АЛПО¡ИСТОН:
САНОАТ РИВОЖИГА  
ЭЪТИБОР ОШМО¯ДА

Қўнғирот тумани марказидан 200 километр узоқликда 
жойлашган “Жаслиқ” посёлка фуқаролар йиғини ҳудудида 
ишга тушган “Kkrasi chemical” масъулияти чекланган 
жамиятида мирабилит хомашёсидан йилига 450 минг тонна 
натрий сульфати ва натрий сульфити ишлаб чиқарилади. 
Натрий сульфати синтетик ювиш маҳсулотлари тайёрлашда 
ва натрий сульфити эса металлургия, целлюлоза, кимё 
саноатида қўлланади. Хомашё, яъни табиий мирабилит 
Жаслиқ посёлкасидан 30 километр масофада жойлашган 
Темрук конидан олиб келиниб, корхонада қайта ишланади. 
195 та янги иш ўрни яратилган МЧЖда ишчилар учун барча 
шароитлар яратилган. 

— Корхона биз каби ишсиз ёшлар 
учун имконият эшикларини очди. Иш-
чи-ходимлар ётоқхона билан таъмин-
ланган, уларга тўрт маҳал иссиқ овқат 
берилади, — дейди смена бошлиғи 
Исмағул Камолов. — Бугунги кунда уч 
сменада ишлаяпмиз. Жамоамиз аҳил. 
Ҳозирги пайтда кимё саноати учун за-
рур маҳсулотлар ишлаб чиқаряпмиз.

МЧЖ лойиҳасининг умумий қиймати 
17 миллион АҚШ доллари. Бу маблағ-
нинг 14 миллион доллари банк креди-
ти. Завод йилига 260 миллиард сўмлик 
маҳсулот ишлаб чиқариш қувватига эга. 

Корхонада тайёрланаётган маҳсу-
лотларнинг 70 фоизини ички бозорга, 
қолган 30 фоизини эса Туркия, Эрон, 
Россия, Қозоғистон ва Афғонистонга 
экспортга чиқариш режалаштирилган. 

Қорақалпоғистонлик тадбиркорлар-
нинг маҳсулотларини экспорт қилишга 
берилаётган имтиёзлар иқтисодиётни 
диверсификациялашга, асосийси, ҳу-
дуд аҳолисининг яшаш шароити яхши-
ланишига хизмат қилмоқда.

Давлатимиз раҳбарининг Қорақал-
поғистонга ташрифи чоғида ўз  

фаолиятини бошлаган олтита йирик 
корхонанинг бири “Беруний буғдой 
кластер” МЧЖ эди. 

Туманнинг “Қизилқалъа” овул 
фуқаролар йиғини ҳудудида ишга 
туширилган бу завод энди фақат бе-
рунийликларни эмас, балки бутун 
 Қорақалпоғистонни ун маҳсулотлари 
билан таъминлашда катта аҳамият 
касб этади. 

— “Беруний буғдой кластер” МЧЖ-
нинг лойиҳа қиймати 35 миллиард 
сўм. Бунинг 16 миллиард сўми ўз 
маблағимиз ва 1 миллион 680 минг 
доллари имтиёзли кредитдир.  Ҳозир 
кунига 150 тонна ун ишлаб чиқаряп-
миз, — дейди МЧЖ директори  Ахмет 
Турдимуротов. — Корхонамиз ҳу-
дуди 10 гектардан иборат. Шунинг  
2 гектарида завод жойлашган. Қолган 
бўш ерда келажакда ёғ заводи қур-
моқчимиз. Шунингдек, нон ва қандолат 
маҳсулотлари цехини ташкил этиш 
орқали аҳолини иш билан банд қилиш 
режаларимиз бор. 

ОРТГА ¯АЙТМАС ИСЛО²ОТЛАРНИНГ 
МУ²ИМ КАФОЛАТИИжтимоий муносабатлар 

доимий ривожланишда 
бўлади. Шу туфайли 
миллий тараққиёт ва 
замонавий тенденцияларни 
инобатга олган ҳолда 
ушбу муносабатларни 
тартибга солувчи 
ҳуқуқий нормаларни ҳам 
замон билан ҳамнафас 
такомиллаштириб бориш — 
давр талаби.

Инсон манфаати — 
ижтимоий давлатнинг 

асосий мезони
Бугунги кунда “Инсон қадри учун” 

тамойили рўёбга чиқиши, ҳар бир 
фуқаро кундалик ҳаётидан рози бўлиб 
яшашида амалдаги барча қонунлар ва 
бошқа ҳужжатлар учун асос бўлувчи 

конституциявий нормалар такомил-
лаштирилиши ҳамда уларнинг ҳаётга 
тўғридан-тўғри ва тўлиқ татбиқ этили-
ши муҳим аҳамиятга эга.

Албатта, кучли фуқаролик жамияти-
ни барпо этишнинг асосий мезони ҳам 
Бош қонунда давлатнинг ўз истиқлол ва 
тараққиёт йўлини қатъий белгилаб оли-
ши, жамиятдаги барчанинг ман фаатлари 
муштараклигини назарда тутувчи инсо-
ний қадриятлар мустаҳкамлаб қўйили-

шига боғлиқ. Чунки айнан Конституцияда 
“Шахс — жамият — давлат” тамойили 
асосида барча ижтимоий муносабатлар-
даги ўзаро ҳуқуқ ва мажбуриятлар ҳамда 
уларнинг кафолатлари аниқ-равшан бел-
гилаб берилади.

Бу ўринда, янги таҳрирдаги Конститу-
ция лойиҳасида жамиятнинг барча қат-
ламлари манфаати инобатга олингани, 
янги Ўзбекистонни қуриш ғояси атрофи-
да бутун жамият жипслашаётгани, Бош 
қонунимиз том маънода халқ Консти-
туцияси бўлаётганини алоҳида эъти-
роф этиш жоиз. 

ЯНгИ ТаҳРИРДагИ КоНсТИТуцИЯ Бу БоРаДагИ эзгу 
ҚаДРИЯТлаРИМИз ДавоМИйлИгИга ХИзМаТ ҚИлаДИ

ªЗБЕКИСТОННИНГ 
ТИНЧЛИКПАРВАР
ТАШ¯И СИЁСАТИ



“Инсон қадрИ учун” ғоясИ амалда 
халқИмИзнИнг кундалИк ҳаётИда ўз 
ИфодасИнИ топИшИ учун, албатта, давлат 
ИдораларИ бИлИмлИ, малакалИ ва фИдойИ 
кадрлар бИлан жамланган бўлИшИ 
керак. бунИнг учун эса давлат хИзматИга 
ҳар бИр номзод малакасИ ва касбИй 
компетенцИяларИнИнг соғлом рақобатИнИ 
таъмИнлайдИган мустақИл, тенг ва адолатлИ 
танлов асосИда қабул қИлИнИшИ лозИм. 

Бошланиши 1-бетда

нуқтаи назар

30 апрель – Ўзбекистон республикаси референдуми куни

Аввало, тарихимизда илк бор Ўзбе-
кистон — ижтимоий давлат, деб бел-
гиланмоқда. Яъни инсонга эътибор 
ҳамда ғамхўрлик — давлат ва жамият-
нинг энг асосий бурчи экани конститу-
циявий норма даражасида мустаҳкам-
ланяпти.

Конституциямизнинг янги таҳри-
рида давлатнинг ижтимоий соҳадаги 
мажбуриятлари билан боғлиқ норма-
лар 3 баробар кўпайтирилиб, хусусан, 
бандликни таъминлаш, ишсизликдан 
ҳимоя қилиш, камбағалликни қисқар-
тириш, ҳар кимнинг уй-жойли бўлиш 
ҳуқуқига оид қатор мажбуриятлар ки-
ритилмоқда. Шунингдек, лойиҳада аҳо-
ли саломатлигини асраш билан боғлиқ 
нормалар 4 баробар кўпайган. Бу эса 
аҳоли соғлиғини ишончли муҳофаза 
этиш ҳамда оналар ва болалар ўлими, 
турли юқумли касалликлар  хавфининг 
олдини олишда муҳим аҳамият касб 
этади. 

Бундан ташқари, фуқароларнинг 
муносиб ҳаёт кечириши ҳамда ҳаёти 
ва саломатлик даражасини янада ях-
шилаш мақсадида атроф-муҳитни ях-
шилаш, тиклаш ва муҳофаза қилиш, 
экологик мувозанатни сақлаш, умуман, 
муҳофаза қилиш бўйича комплекс 
 чоралар белгиланмоқда.

Асосий қонундаги барча мулк шакл-
ларининг тенг ҳуқуқлилиги ва ҳуқуқий 

Янги таҳрирдаги Конституцияни ре-
ферендум ўтказиш йўли билан қабул 
қилиш белгиланди. Бу, ўз навбатида, 
ҳар бир фуқарога сиёсий ҳуқуқлари-
дан фойдаланган ҳолда давлатнинг 
Бош қонуни лойиҳасини қабул қилиш 
жараё нида бевосита иштирок этиш 
имкониятини беради.

Янги таҳрирдаги Конституцияда жа-
мият ва инсонларнинг иқтисодий ҳаё-
ти билан боғлиқ қатор муҳим норма-
лар кўзда тутилган. Ҳар бир шахснинг 
мулк дор бўлиш ҳуқуқи, мулкдорнинг ўз 
мол-мулкидан эркин фойдаланиши ва 
тасарруф этиши, ундан суд қарорисиз 
маҳрум этилмаслиги, уй-жойга бўлган 
ҳуқуқи дахлсизлиги, ердан хусусий 
мулк сифатида фойдаланиш ҳуқуқи 
таъминланиши каби нормалар шулар 
жумласидандир.

Бир томондан, охирги йилларда юр-
тимизда амалга оширилаётган муҳим 
иқтисодий ислоҳотлар бу каби норма-
ларни Асосий қонунимизда акс этти-
ришни талаб этаётган бўлса, бошқа 
томондан, мулкчилик муносабатлари 
шиддат билан ривожланиши ва мулк-
дорнинг ҳуқуқларини ҳимоя қилишга 
эҳтиёж Конституциямиздаги мулкчи-
лик билан боғлиқ ҳуқуқий нормаларни 
такомиллаштиришни тақозо этмоқда.  

Шу боис, янги таҳрирдаги Конститу-
цияга кўра, энди ҳеч ким суд қарори-
сиз ва қонунга зид тарзда уй-жойидан 
маҳрум этилиши мумкин эмаслиги, 

жиҳатдан ҳимоя қилинишини таъмин-
лашга оид нормалар эса фуқаролар 
фаровонлигини оширишга йўналти-
рилган Ўзбекистон иқтисодиёти ривож-
ланиши, мулкдорлар қатлами кенгайи-
шида аҳамиятли саналади.

Янги таҳрирдаги Конституциямизда 
бу каби тамойилларнинг аниқ ифода 
этилиши, ушбу йўналишлардаги кўп-
лаб муаммоларга мукаммал ҳуқуқий 
ечимлар топишга хизмат қилади.

Халқ Конституцияси 
билан халқчил 

давлат бошқарувини 
яратамиз

Ўзбекистонда инсон қадр-қиммати, 
шаъни ва ғурури барча соҳаларда бир-
ламчи аҳамият касб этиши давлат сиё-
сатининг устувор масаласи сифатида 
белгиланди. 

Дарҳақиқат, мамлакатда, энг ав вало, 
“Инсон қадрини юксалтириш” —  

давлат ҳокимияти органларининг конс-
титуциявий бурчи ва устувор вазифаси 
сифатида қатъий белгиланса, мам-
лакат бошқаруви самарадорлиги ҳам 
шунчалик юқори бўлади. 

Янги таҳрирдаги Конституция лойи-
ҳаси икки босқичда халқимизнинг 
 фикри, таклифлари асосида шакл-
лантирилди. Бу эса Асосий қонуни-
мизда жамиятимиздаги  барчанинг 

 манфаатлари инобатга олингани 
ҳамда ҳақиқий халқ Конституцияси 
яратилаётгани далолатидир. 

Маълумки, конституциявий нор-
малар асосида давлат ҳокимияти ва 
бошқарув органлари фаолиятининг 
асосий принциплари, уларнинг вако-
латлари аниқ белгилаб қўйилади. 

Сўнгги йилларда Ўзбекистонда рўй 
бераётган туб ўзгаришлар, амалга 
оширилган ислоҳотлар моҳияти ҳам 
давлат органлари фаолиятида очиқ-
лик, шаффофлик ва ҳисобдорликни 
ҳамда давлат ҳокимияти устидан халқ 
назоратини кучайтиришга қаратил-
моқда.

Амалдаги қонунлар инсон, унинг 
ҳуқуқ ва эркинликларини рўёбга чиқа-
риш ва ҳимоясига хизмат қилиши 
белгиланди. Шу маънода, “Инсон 
билан давлат органларининг ўзаро 
муносабатларида юзага келадиган 
қонунчиликдаги барча зиддиятлар 
ва ноаниқликлар инсон фойдаси-
га талқин этилиши” янги таҳрирдаги 
Конституция лойиҳасининг 20-модда-
сида мустаҳкамлаб қўйилгани алоҳида 
эътиборга молик. Чунки қонунчилик 
доим ҳам мукаммал бўлмайди. Ҳуқуқ 
нормалари ўртасида қарама-қаршилик 
ва ноаниқликлар юзага келиш ҳолатла-
рида ушбу нормага кўра, энди номуво-
фиқликлар давлат эмас, фақат инсон 
фойдасига ҳал этилади. 

“Инсон қадри учун” ғояси амалда 
халқимизнинг кундалик ҳаётида ўз 
ифодасини топиши учун, албатта, дав-
лат идоралари билимли, малакали 
ва фидойи кадрлар билан жамланган 
бўлиши керак. Бунинг учун эса давлат 
хизматига ҳар бир номзод малакаси ва 
касбий компетенцияларининг соғлом 
рақобатини таъминлайдиган мустақил, 
тенг ва адолатли танлов асосида қа-
бул қилиниши лозим. 

Президентимиз ташаббусига кўра, 
Давлат хизматини ривожлантириш 
агентлиги томонидан йўлга қўйилган 
давлат хизматига киришнинг очиқ, 
адолатли танлов механизмлари сабаб 
ҳозирда “vacancy.argos.uz” электрон 
портали орқали энг муносиб номзод-
лар саралаб олинмоқда. 

Янги таҳрирдаги 
Конституция 
лойиҳасида “Ўзбекистон 
Республикасининг 
фуқаролари давлат 
хизматига киришда 
тенг ҳуқуққа эга”лиги 
мустаҳкамлаб қўйилиши 
давлат хизматининг 
рақобатбардошлигини, 
очиқлиги ва 
профессионаллигини 
оширади. Шу билан 
бирга, салоҳиятли 
ёшлар, хотин-
қизларнинг давлат 
хизматига киришда тенг 
ҳуқуқини кафолатлайди 
ва давлат хизматига 
ишончи ортишига сабаб 
бўлади.

Бу орқали эса ўз ваколат доираси ва 
лавозим мажбуриятларини теран анг-
лайдиган, зарур малака ва компетен-
цияларга эга салоҳиятли замонавий 
кадрлар билан давлат хизматида нати-
жадорлик ва самарадорликни ошириш 
ҳамда халқчил давлат бошқарувини 
яратиш мумкин бўлади.

Янги таҳрирдаги 
Конституция — ёшлар 
учун янги имкониятлар 

кафолати
Ҳар қандай даврда жамият фаро-

вонлигининг асосий мезонларидан 
бири, бу — фуқароларнинг ўзи учун 
энг муносиб ишни топиши, самарали 
меҳнат фаолияти орқали ўзи, оиласи 
ва жамият тараққиётига ҳисса қўша 
олишидир.

Бу ўринда мамлакатнинг стратегик 
ресурси саналмиш ёшларнинг касб-ҳу-
нарга, олий маълумотга эга бўлиб, 
ҳаётда ўз ўрнини топиши долзарб ма-
салалардан. Чунки ҳар соҳада етук, за-
монавий кадрларни тайёрлаш  орқали 
тармоқларни ривожлантириш ҳамда 

ислоҳотлар сифатини ошириш мумкин 
бўлади. 

Президентимиз Шавкат Мирзиёев 
раҳбарлигининг дастлабки давриданоқ  
ёшлар сиёсатида ҳам янгича ёндашув 
ва муносабатни илгари сурди. Янги 
авлодни баркамол қилиб тарбиялаш, 
уларнинг ҳаётга мустақил қадам қўйи-
ши учун барча зарур шароитлар яра-
тишга қаратилган комплекс чора-тад-
бирларни белгилаб берди.

Шу маънода, сўнгги йилларда ёшла-
римиз олий маълумотли бўлиши учун 
кўплаб ишлар амалга оширилди, олий 
таълим тизими тубдан ислоҳ қилинди. 
Хусусан, олий таълим муассасалари 
сони 210 тага етди. Натижада олий 
таълим билан қамров 2016 йилдаги 8 
фоиздан бугунги кунда 38 фоизга ет-
казилди. Бу эса яна 200 мингдан ортиқ 
йигит-қиз учун олий таълим муасса-
саларида таҳсил олиш имкониятини 
яратди.

Шунингдек, олийгоҳларда аъло 
баҳога ўқиётган 3488 талаба-ёшнинг 
шартнома тўлови учун 9,88 миллиард 
сўм маблағ тўлаб берилди. Эҳтиёж-
манд оилалар қизлари учун ажратил-
ган грантлар сони икки баробар кўпай-
тирилиб, икки мингтага етказилди. 
“Эл-юрт умиди” жамғармаси орқали 
илм-фанга чанқоқ, истеъдодли 1465 
йигит-қиз етакчи хорижий олий ўқув 
юртларида бакалавр, магистратура 
ва докторантура босқичларида ўқиш 
имкониятига эга бўлди. Асосий мақсад 
жамиятдаги ёшларнинг бунёдкорлик 
салоҳиятини ошириш, мустақил ҳаёт-
да муваффақиятга эришиш имконини 
кенгайтиришдан иборат.

Мазкур имкониятларнинг ҳуқуқий 
кафолати сифатида давлатга қа-
рашли ОТМларда ҳар йили тўғри-
дан-тўғри давлат ҳисобидан ўрин 
ажратилиши ва уларни ҳар қандай 
абитуриент тест натижалари бўйича 
танлов асосида эгаллаши мумкинли-
гини англатувчи ҳуқуқий норманинг 
Конституция даражасида мустаҳкам-
ланиши — моддий аҳволидан 
қатъи назар, билимли ва иқтидорли 
 йигит-қизларни қўллаб-қувватлашда 
муҳим ўрин тутади.

Бундан ташқари, янги 
таҳрирдаги Конституцияда 
фуқароларнинг бепул 
бошланғич касб-ҳунарга 
ўқитилиши мустаҳкамлаб 
қўйилмоқда. Бунда 
ногиронлиги бор болаларга 
ўз тенгдош лари билан 
бир хил таълим олиши 
учун барча шароитни ва 
имкониятларни назарда 
тутувчи инклюзив таълим 
ҳам конституциявий норма 
даражасида асосий қонунга 
киритилмоқда. Бу, албатта, 
жисмоний нуқсонга эга 
болаларимиз яккаланиб 
қолмаслиги, жамиятнинг 
тўлақонли аъзоси сифатида 
камол топиши учун муҳим 
кафолат бўлади.

Аҳолимизнинг қарийб 55 фоизи-
ни ёшлар ташкил этади ва ҳар йили 
меҳнат бозорига 600 мингдан ортиқ 
йигит-қиз кириб келмоқда. Албатта, 
бундай демографик ўсиш биз учун 
ҳам имконият, ҳам жуда катта масъ-
улиятдир. Бунда эса зарур тажриба, 
билим ва амалий кўникма камлиги 
сабаб ёшларга камроқ иқтисодий 
имкониятлар тақсимоти учун улар-
га алоҳида эътибор жоиз бўлади. 
Шу туфайли Конституцияда ёшлар 
ҳуқуқлари ҳимояланиши ва уларнинг 
жамият ва давлат ҳаётида фаол ишти-
роки рағбатлантирилиши кафолат-
ланмоқда. Бу орқали ёшларда миллий 
ва умуминсоний қадриятларга содиқ-
лик, халқнинг бой маданий меросидан 
фахрланиш, ватанпарварлик туйғу-
си шаклланишига эришиш мумкин 
бўлади. Бундан ташқари, ёшларнинг 
таълим олиши, ижтимоий ва тиббий 
ҳимояси, уй-жойли бўлиши, бандлиги 
учун шарт-шароит яратиш — давлат-
нинг конституциявий мажбурияти си-
фатида белгиланяпти. Яъни давлат 
ўз зиммасига бундай муҳим мажбури-
ятларни олиш орқали нафақат ёшлар 
манфаати, балки бутун жамиятимиз 
ва мамлакатимизнинг келгуси тақдири 
учун ғамхўрлигини намоён қилаётир.

Албатта, бугунги конституциявий 
ислоҳотлар фарзандларимиз эр-
таси, ёрқин келажаги учун. Зеро, 
 Президентимиз таъбири билан айтган-
да,  “Янгиланган Конституция мамла-
катимизнинг узоқ муддатли тараққиёт 
стратегиялари, умуман, юртимиз ва 
халқимизнинг эртанги фаровон ҳаёти 
учун мус таҳкам ҳуқуқий асос ҳамда 
ишонч ли кафолат яратиши лозим!”.

Фарангиз АВАЗБЕКОВА,
юридик фанлар бўйича 
фалсафа доктори (PhD)

ОРТГА ¯АЙТМАС 
ИСЛО²ОТЛАРНИНГ 
МУ²ИМ КАФОЛАТИ

уй-жойидан маҳрум этилган мулкдорга 
уй-жойнинг қиймати ҳамда у кўрган за-
рарнинг ўрни қонунда назарда тутил-
ган ҳолларда ва тартибда олдиндан 
ҳамда тенг қийматда қопланиши таъ-
минланади. 

Мазкур норма жамиятимизда ўт-
кир муаммолардан бирига айланган 
“снос” билан боғлиқ оғриқли масалага 
нисбатан халқпарвар ва мулкдорлар 
манфаатини ҳимоя қилувчи оқилона 
ечим бўлади. Бундан ташқари, фуқа-
роларимизнинг уй-жойга бўлган ҳуқуқи 
Конституция даражасида мустаҳкам-
ланиши турар жой дахлсизлиги кафо-
латларини кучайтиради. Бу ҳам халқи-
мизнинг давлатга нисбатан ишончи 
мустаҳкамланишига олиб келади.

Бугунги кунда дунёда 1,8 миллиард-
дан ортиқ аҳоли нормал яшаш учун 
етарли шарт-шароитга эга бўлмаган 
уй-жойда яшамоқда, шунингдек, 150 
миллиондан ортиқ аҳолининг доимий 
уй-жойи мавжуд эмас. Шу нуқтаи на-
зардан, юқоридаги конституциявий 
норма уй-жой қурилиши давлат томо-
нидан рағбатлантирилиши ва ижти-
моий жиҳатдан эҳтиёжманд тоифа-
ларни уй-жой билан таъминлашнинг 
қонуний асоси бўлиб хизмат қилади, 
шунингдек, уй-жойга бўлган ҳуқуқнинг 
адолатли равишда амалга оширилиши 
учун зарур шарт-шароит яратади. 

Янги таҳрирдаги Конституцияда 
назарда тутилаётган муҳим иқтисо-
дий нормалардан бири — мулк ҳуқуқи 
дахлсизлиги ва ҳимоя қилиниши. Унга 
кўра, Ўзбекистон Республикасида 
барча мулк шаклларининг тенг ҳуқуқ-
лилиги ва ҳуқуқий жиҳатдан ҳимоя қи-
линиши таъминланади. Хусусий мулк 

дахлсиздир. Мулкдор ўз мол-мулкидан 
қонунда назарда тутилган ҳоллардан 
ва тартибдан ташқари ҳамда суднинг 
қарорига асосланмаган ҳолда маҳрум 
этилиши мумкин эмас. 

Мазкур норманинг Конституцияда 
акс эттирилиши, авваламбор, дав-
латимиз иқтисодиётида муҳим роль 
ўйнаётган мулкдорлар ҳуқуқлари ҳи-
моя қилиниши кафолатларини кучай-
тирса, иккинчи томондан, мулкчилик 
муносабатларининг янада мустаҳкам 
ривожланишига ҳуқуқий асос бўлиб 
хизмат қилади, мамлакат иқтисодиёти 
ривожланишига ва халқаро майдонда 
муносиб ўрин эгаллашига мустаҳкам 
ҳуқуқий пойдевор бўлади.

Амалиёт кўрсатмоқдаки, мулк 
ҳуқуқини қатъий таъминлаш ва ҳи-
моя қилиш борасидаги муаммолар, 
мансабдор шахслар фаолиятидаги 
бюрократия ва сансалорлик соҳада-
ги шикоятлар сезиларли даражада 
 кўпайишига олиб келади.

Юртимиздаги ислоҳотлар ва кўрил-
ган чоралар натижасида хусусий мулк-
ни ҳимоя қилиш соҳасидаги муаммо-
лар сезиларли даражада ҳал этилган 
бўлса-да, айрим ҳолларда хусусий 
мулк ҳуқуқини ўзбошимчалик билан 
поймол қилиш, айрим мансабдор 
шахс ларнинг адолатсиз ва асоссиз 
важлар билан кўчмас мол-мулкни бу-
зиш ҳолатлари ҳам кузатилмоқда.

Юқоридаги конституциявий норма, 
ўз навбатида, мулк ҳуқуқини ҳимоя қи-
лиш борасидаги муаммоли вазиятларга 
барҳам беради ва мансабдор шахслар-
ни мулк ҳуқуқи билан боғлиқ масала-
лар юзасидан қарорлар қабул қилишда 
жиддий ҳушёрликка чақиради.

Расмий маълумотларга кўра, бугун-
ги кунда Ўзбекистонда кичик бизнес ва 
хусусий тадбиркорликнинг мамлакат 
ЯИМдаги улуши ўртача 53 фоизни, қу-
рилиш соҳасидаги улуши эса 74 фоиз-
ни ташкил этмоқда ва иш билан банд 
аҳолининг 75 фоизга яқин қисми айнан 
ушбу тадбиркорлик субъектларида 
меҳнат қилмоқда.

Бу рақамларнинг ўзи ҳам тадбир-
корлик соҳаси иқтисодиётимизда 
қанчалик муҳим ўрин тутаётгани-
дан далолат беради ҳамда улар-
нинг ҳуқуқлари ва мулклари давлат 
томонидан юқори даражада ҳимоя 
қилиниши зарурлигини тақозо эт-
моқда. Шу нуқтаи назардан, хусусий 
мулк ҳимоясини Конституция дара-
жасида мустаҳкамлаш тадбиркорлик 
субъект лари учун ғоят муҳим аҳами-
ят касб этади. 

Хусусий мулкка бўлган ҳуқуқ дахл-
сизлиги ҳамда мулкдорнинг қонунга хи-
лоф равишда ўз мулкидан маҳрум эти-
лиши мумкин эмаслиги каби ҳуқуқий 
нормаларни дунёнинг ривожланган 
давлатлари конституцияларида ҳам 
кўриш мумкин.

Янги таҳрирдаги Конституцияда 
назарда тутилаётган яна бир муҳим 
жиҳат — ердан хусусий мулк сифати-
да фойдаланиш мумкинлиги тўғриси-
даги норманинг Асосий қонунимизда 
акс эттирилаётгани. Ушбу конститу-
циявий нормага кўра, ер қонунда на-
зарда тутилган ҳамда ундан оқилона 
фойдаланишни ва уни умуммиллий 
бойлик сифатида муҳофаза қилиш-
ни таъминловчи шартлар асосида 
ва тартибда хусусий мулк бўлиши 
 мумкин.

Бугунги кунда фуқароларга тегишли 
уй-жойлар, тадбиркорларга тегишли 
бинолар жойлашган ер участкалари 
уларга мулк ҳуқуқи асосида тегишли 
эмас, яъни бино ўзиники, ер давлатни-
ки. Бозор иқтисодиёти ер ҳам хусусий 
мулк ҳуқуқи асосида уларга тегишли 
бўлишини талаб этади.

Мамлакатимизда фуқаролар ва 
юридик шахсларга тегишли ерлар-
ни уларнинг ўзи томонидан хусусий-
лаштириб олиш имконияти яратил-
моқда. Хусусан, “Қишлоқ хўжалигига 
мўлжалланмаган ер участкаларини ху-
сусийлаштириш тўғрисида”ги қонунга 
мувофиқ, фуқаро ва юридик шахслар 
ер участкаларини хусусийлаштириши 
мумкин. 

Ернинг хусусий мулк сифатида бе-
рилиши тўғрисидаги норманинг ама-
лиётга жорий этилиши Ўзбекистон ша-
роитидаги иқтисодий муносабатларда 
ўта муҳим ислоҳот бўлиб, уни Конс-
титуцияда акс эттиришни, аввалам-
бор, бозор муносабатлари ривожла-
ниши талаб этаётир. Шу билан бирга, 

 хусусий мулк бўлган ер участкасининг 
мулкдори унга нисбатан ҳақиқий мулк-
дор сифатида уни сотиш, ҳадя қилиш, 
айирбошлаш, гаровга қўйиш, мерос 
қилиб қолдириш ҳуқуқини қўлга кири-
тади. Энг муҳими, бундай ерни давлат 
фақат мулкдорнинг розилиги билан, 
шартнома асосида ва бозор нархида 
баҳолатгандан сўнг жамоат эҳтиёж-
лари учун қайта сотиб олиши мумкин. 
Бир сўз билан айтганда, ер “снос”га 
тушиб кетмайди, давлат ерни кели-
шилган нархда мулкдорнинг розилиги 
билан сотиб олсагина, ер унга ўтади. 

Ҳеч бир муболағасиз, ушбу норма 
янги таҳрирдаги Конституциямиздаги 
инқилобий янгиликлардан бири бўлиб, 
мулкчилик муносабатларидаги катта 
бўшлиқни тўлдиради.

Қаҳҳор ЖУМАЕВ,
Ўзбекистон Республикаси 

Президенти ҳузуридаги 
Қонунчилик ва ҳуқуқий 

сиёсат институти етакчи 
илмий ходими

“Ўзбекистон 
Республикасининг 
Конституцияси 
тўғрисида”ги 
конституциявий 
қонун лойиҳаси чуқур 
ва ҳар тарафлама 
муҳокама қилиниб, 
кенг жамоатчилик 
вакиллари, малакали 
мутахассислар ва 
экспертлар таклифи 
асосида такомилига 
етказилди. 

МУЛК ²У¯У¯И ДАХЛСИЗЛИГИНИНГ 
ИШОНЧЛИ ²ИМОЯСИ



Бошланиши 1-бетда

янгИ таҳрИрдагИ констИтуцИямИзда ўзбекИстон 
республИкасИ халқаро шартномаларИнИнг мИллИй 
ҳуқуқ тИзИмИ таркИбИй қИсмИ сИфатИда белгИланИшИ 
ушбу ҳужжатлар нормаларИ тўғрИдан-тўғрИ амал 
қИлИшИнИ таъмИнлашда муҳИм аҳамИятга эга. 
айнИқса, судлар, ҳуқуқ-тартИбот ИдораларИ ва бошқа 
давлат органларИ, фуқаролар халқаро шартномалар 
нормаларИга тўғрИдан-тўғрИ таянган ҳолда ўз 
фаолИятИнИ ташкИл этадИ. 

“МИРаНДа ҚоИДасИ”НИНг КоНсТИТуцИЯвИй 
МусТаҳКаМлаНИШИ ЖИНоЯТ ИШИ ХолИс ТеРгов 
ҚИлИНИШИ ва ТеРгов оРгаНлаРИ ТоМоНИДаН ҳаР ҚаНДай 
ғайРИҚоНуНИй ҳаРаКаТлаР ва ТаҚИҚлаНгаН усуллаР 
ҚЎллаНИлИШИНИНг олДИНИ олаДИ.

тараққиёт йЎли

Шу ўринда қайд этиш жоизки, халқаро 
ҳуқуқнинг умумэътироф этилган норма 
ва принциплари Ўзбекистон қўшилган 
қатор халқаро шартномалар мажбури-
ятларидан келиб чиқади. Улар халқаро 
ва давлатлараро ташкилотлар таъсис 
ҳужжатларида, низомларида ва бошқа 
халқаро ҳужжатларда ўз аксини топган. 
Халқаро ҳамжамият томонидан шу пайт-
га қадар ўндан ортиқ норма ва принцип 
ишлаб чиқилиб, уларнинг асосий ман-
балари сифатида БМТ низоми (1945), 
Инсон ҳуқуқлари бўйича умумжаҳон дек-
ларацияси (1948), Халқаро ҳуқуқ прин-
циплари тўғрисидаги декларация (1970), 
Европада хавфсизлик ва ҳамкорлик 
кенгашининг якунловчи акти (1975) каби 
ҳужжатларни санаб ўтиш мумкин. 

Юқоридагилардан келиб чиқиб, амал-
даги Конституциямизнинг 17-моддаси 
“давлатларнинг ҳудудий яхлитлиги”, 
деган янги принцип билан бойитилди: 
“Ўзбекистон Республикаси халқаро му-
носабатларнинг тўла ҳуқуқли субъек-
тидир. Ўзбекистоннинг ташқи сиёсати 
давлатларнинг суверен тенглиги, куч 
ишлатмаслик ёки куч билан таҳдид қил-
маслик, чегараларнинг бузилмаслиги, 
давлатларнинг ҳудудий яхлитлиги, ни-
золарни тинч йўл билан ҳал этиш, бошқа 
давлатларнинг ички ишларига аралаш-
маслик принципларига ҳамда халқаро 
ҳуқуқнинг умумэътироф этилган бошқа 
принцип ва нормаларига асосланади”. Шу 
ўринда ушбу янги принцип нима сабабдан 
айнан ҳозир киритилмоқда, нега шу пайт-
гача Конституцияда ўз аксини топ маган, 
деган савол туғилади. 

Амалдаги Конституциямиз бундан 30 
йил олдин қабул қилинган бўлиб, ўша 
пайтда давр ҳам, вазият ҳам тамомила 
бошқача эди. Биз уни анча мураккаб давр 
бўлган мустақиллигимизнинг илк йилла-
рида қабул қилганмиз. Ўша пайтда давлат 
ва жамият олдида турган устувор мақ-
сад ва вазифалар кўлами ҳам бошқача  

Ҳуқуқ-тартибот идоралари ходимлари 
жиноятчини қўлга олиш чоғида шу жум-
лаларни такрорлайдиган хориж фильм-
ларидаги бу иборалар сизга таниш бўлса 
керак. Аслида, бу сўзлар халқаро ҳуқуқий 
норма сифатида қабул қилинган бўлиб, 
“Миранда қоидаси”нинг элементар фор-
муласи саналади.  

Очиғи, ХХ асрнинг 60-йилларида 
кучга кирган ушбу қоида тўғрисида 
кўпчилик тўлиқ маълумотга эга эмас. 
Аслида, “Миранда қоидаси” АҚШнинг 
Аризона штатида истиқомат қилган 
ва жиноятчиликда айбланган испа-
ниялик Эрнест Артуро Миранда номи 
билан боғлиқ. 1966 йилда ҳибсга 
олинган  Эрнест бир неча соат ўтгач, 

бўлиб, асосий вазифа эндигина қўлга ки-
ритилган мустақилликни сақлаб қолиш 
ва мустаҳкамлаш, тоталитар совет тузу-
мининг оғир асоратларини бартараф қи-
лиш, миллий давлатчиликни барпо этиш 
эди. Бинобарин, бундай шароитда баъзи 
муҳим масалалар Бош қонунимизга кир-
май қолган. Хусусан, 17-моддада  халқаро 
ҳуқуқнинг умумэътироф этилган норма ва 
принциплари тўлиқ акс этмаган. 

Ҳозир эса Конституциямизни замон 
талабларига ва руҳига мослаштириш, 
унга халқаро ва миллий тажриба асоси-
да зарур ўзгартиришлар киритиш давр 
тақозосига айланди. 17-моддага кири-
тилаётган, халқаро ҳуқуқнинг умумэъти-
роф этилган принципларидан бири бўл-
ган давлатларнинг ҳудудий яхлитлиги 
принципи ҳар қандай давлатнинг ҳуду-
дий яхлитлиги ва сиёсий мустақиллиги-
га қарши куч ишлатиш ёки куч ишлатиш 
билан таҳдид қилишни тақиқлайди. Маз-
кур принцип халқаро ҳуқуқий амалиётда 
БМТ низомининг қабул қилиниши билан 
ўрнатилди ва Инсон ҳуқуқлари умум-
жаҳон декларациясида, Фуқаролик ва 
сиёсий ҳуқуқлар тўғрисидаги, Иқтисодий, 
ижтимоий ва маданий ҳуқуқлар тўғриси-
даги халқаро пактларда ўз аксини топди. 

Ушбу принцип кейинчалик 1975 йил-
да Европада хавфсизлик ва ҳамкорлик 
кенгашининг якунловчи актида ҳам тў-
лиқ ифодасини топган бўлиб, унда қу-
йидагилар қайд этилган: “Иштирокчи 
давлатлар ҳар бир иштирокчи давлат-
нинг ҳудудий яхлитлигини эътироф 
этади. Улар БМТ уставининг мақсад ва 
тамо йилларига зид равишда бирор-бир 
иштирокчи давлатнинг ҳудудий яхлит-
лиги, сиёсий мустақиллиги ёки бирли-
гига қарши ҳар қандай ҳаракатлардан, 
хусусан, куч ишлатиш ёки куч ишла-
тиш билан таҳдид қилишдан ўзларини 
тияди. Иштирокчи давлатлар бир-би-
рининг ҳудудини ҳарбий оккупация қи-
лишдан ёки халқаро ҳуқуқни бузган ҳол-
да куч ишлатишнинг бошқа бевосита 
ёхуд билвосита чораларини қўллаш ёки 
бундай чоралар билан таҳдид қилиш 
орқали қўлга киритиш объектига ай-
лантиришдан ўзларини тияди. Бундай 
турдаги ҳеч қандай оккупация ёки қўлга 
киритиш қонуний деб тан олинмайди”.

Юқоридаги принципдан ташқари, 
амалдаги Конституциямизнинг 17-мод-
даси 2-қисми янада тўлдирилган ҳолда 
янги — 18-моддада қуйидагича баён 
этилмоқда: “18-модда. (Биринчи қисм) 
Ўзбекистон Республикаси давлатлар 
ва халқаро ташкилотлар билан икки 
ва кўп томонлама муносабатларни 
ҳар тарафлама ривожлантиришга қа-
ратилган тинчликсевар ташқи сиё-
сатни амалга оширади. (Иккинчи қисм) 
Ўзбекистон Республикаси давлат-
нинг, халқнинг олий манфаатларидан, 
унинг фаровонлиги ва хавфсизлиги-
дан келиб чиққан ҳолда иттифоқлар 
тузиши, ҳамдўстликларга ва бошқа 

 давлатлараро тузилмаларга кириши 
ҳамда улардан чиқиши мумкин”.

Конституцияга киритилаётган ушбу 
янги норма биз учун ўта муҳим аҳамият-
га эга бўлиб, у, бир тарафдан, мамлака-
тимиз томонидан юритилаётган ҳозирги 
вазмин, изчил, прогрессив, конструктив 
ва тинчликсевар ташқи сиёсатга тўлиқ 
мос келади. Иккинчидан, Ўзбекистоннинг 
дунёга очиқлигини, олдиндан башорат 
қилиш мумкин бўлган давлат эканини 
ва узоқ-яқиндаги давлатлар билан ҳам-
корлик учун ҳамиша тайёрлигини ўзида 
яққол мужассам этади. Ушбу норма хо-
рижий шерикларимиз билан муносабат-
ларда сўнгги 5-6 йилдан буён эришган 
ютуқларни сақлаб қолиш ва янада мус-
таҳкамлаш имконини беради.

Халқаро шартномалар — 
миллий ҳуқуқ

тизимининг ажралмас 
қисми

Янги таҳрирдаги Конституциямиз-
да халқимизнинг эртанги фаровон ҳаё-
ти учун мустаҳкам ҳуқуқий асос ҳамда 

 ишончли кафолат сифатида қатор янги 
нормалар мустаҳкамлаб қўйилмоқда. 
Улар замирида мустақиллигимизни ас-
раб-авайлаш ва янада мустаҳкамлаш, 
келажак авлодларга озод ва эркин Ватан 
қолдириш, халқ манфаатлари йўлида кўз-
ланган ислоҳотлардан ортга қайтмаслик, 
қонун ва адолат устуворлиги, инсонга 
 эътибор ва ғамхўрлик каби муҳим қадри-
ятлар мужассам. Ана шундай нормалар-
дан бири 15-модданинг учинчи ва тўртин-
чи қисмига киритилаётган қўшимчалар 
бўлиб, уларга кўра, Ўзбекистон Республи-
касининг халқаро шартномалари халқаро 
ҳуқуқнинг умумэътироф этилган принцип 
ва нормалари билан бир қаторда Ўзбе-
кистон Республикаси ҳуқуқий тизимининг 
таркибий қисми сифатида мустаҳкамлаб 
қўйилмоқда. Шу билан бирга, агар хал-
қаро шартномада қонунларда назарда ту-
тилганидан бошқача қоидалар белгилан-
ган бўлса, халқаро шартнома қоидалари 
қўлланилиши белгиланмоқда.

Мазкур қўшимчалар амалдаги “Нор-
матив-ҳуқуқий ҳужжатлар тўғрисида”ги 
қонун талаблари ва хорижий тажрибани 
ҳисобга олган ҳолда киритилмоқда. 

Янги таҳрирдаги Конституциямиз-
да Ўзбекистон Республикаси халқаро 
шартномаларининг миллий ҳуқуқ тизими 
таркибий қисми сифатида белгилани-
ши ушбу ҳужжатлар нормалари тўғри-
дан-тўғри амал қилишини таъминлашда 
муҳим аҳамиятга эга. Айниқса, судлар, 
ҳуқуқ-тартибот идоралари ва бошқа дав-
лат органлари, фуқаролар хал қаро шарт-
номалар нормаларига тўғридан-тўғри 
таянган ҳолда ўз фаолиятини ташкил 
этади. 

Юқоридаги норма халқаро конститу-
циявий тажрибага ҳам тўлиқ ҳамоҳанг 
бўлиб, қатор давлатлар конституцияла-
рида мустаҳкамлаб қўйилган. Хусусан, 
Франция, Германия, Испания, Словения 
каби давлатлар конституциявий амалиё-
тида халқаро ҳуқуқнинг умумэътироф 
этилган принцип ва нормалари миллий 
ҳуқуқий тизимининг таркибий қисми эка-
ни белгиланган.

Агар Ўзбекистон Республикасининг 
халқаро шартномасида миллий қонунчи-
лигимизда назарда тутилганидан бошқа-
ча қоидалар белгиланган бўлса, халқаро 
шартнома қоидалари  қўлланилишига 

оид қоиданинг белгиланиши эса бе-
восита халқаро ҳуқуқнинг “Pacta sunt 
servanta”, яъни “шартномалар бажари-
лиши лозим” тамойилидан келиб чиқади. 
Ушбу тамойил БМТ устави ҳамда Халқа-
ро шартномалар ҳуқуқи тўғрисидаги 
Вена конвенциясида мустаҳкамлаб қў-
йилган бўлиб, унга мувофиқ, давлатлар 
халқаро шартномаларга кўра, ўз зимма-
сига олган мажбуриятларни виждонан 
бажариши шарт.

Халқаро шартномалар халқаро ҳуқуқ-
нинг турли субъектлари, хусусан, давлат-
лар ўртасида сиёсий, савдо-иқтисодий, 
маданий-гуманитар ёки бошқа соҳаларга 
оид ўзаро ҳуқуқ ва мажбуриятларини бел-
гилаб берадиган келишув бўлиб, улар икки 
томонлама ва кўп томонлама шартнома-
ларга бўлинади. Кўп томонлама шарт-
номаларнинг ҳам, ўз навбатида, очиқ ва 
ёпиқ турлари мавжуд бўлиб, очиқ халқа-
ро шартномага бошқа давлатлар ҳам бе-
малол қўшилиши мумкин. Ёпиқ халқаро 
шартномага эса бошқа давлатлар ушбу 
халқаро шартнома иштирокчиларининг 
розилиги билангина қўшила олади. 

Халқаро шартномаларнинг номлари 
ҳам турли-туман бўлиб, уларга шартно-
ма, битим, конвенция, пакт, декларация, 
меморандум, статут, баённома, низом ва 
бошқалар киради. Халқаро шартномалар 
муддати тугаганидан сўнг тарафларнинг 
ўзаро келишуви асосида муддати узай-
тирилиши ёки денонсация йўли билан 
амал қилишдан тўхтатилиши мумкин.

Ўзбекистон 
мустақилликка 
эришганидан 
буён халқаро 
ҳамжамиятнинг 
тенг ҳуқуқли аъзоси 
сифатида 4000 дан 
ортиқ турли-туман 
халқаро шартномага 
қўшилди. 

Халқаро шартномаларни тузиш, ижро 
этиш, уларнинг амал қилишини тўхтатиб 
туриш ва тугатиш соҳасидаги муноса-
батларни тартибга солишга қаратилган 
“Ўзбекистон Республикасининг халқаро 
шартномалари тўғрисида”ги қонун 1995 
йилда қабул қилинди ва 2019 йилда ян-
гиланди. 

Албатта, Ўзбекистон Республика-
си халқаро шартномаларининг мил-
лий ҳуқуқ тизимининг таркибий қисми 
сифатида конституцивий даражада 
белгиланиши, бир томондан, давлати-
мизнинг ўз зиммасига олган халқаро 
мажбуриятларга доимо содиқ қолиши-
ни билдириб, халқаро миқёсда ишонч-
ли ҳамкор сифатида намоён бўлиши-
га хизмат қилса, иккинчи томондан, 
фуқароларнинг ҳуқуқ ва эркинликлари 
нафақат миллий қонунчилик, балки 
халқаро ҳуқуқ асосида ҳимояланиши-
ни таъминлайди. 

ªЗБЕКИСТОННИНГ 
ТИНЧЛИКПАРВАР 
ТАШ¯И СИЁСАТИ

ЯНгИ ТаҳРИРДагИ КоНсТИТуцИЯ Бу БоРаДагИ эзгу 
ҚаДРИЯТлаРИМИз ДавоМИйлИгИга ХИзМаТ ҚИлаДИ

Қодир ЖЎРАЕВ, 
Олий Мажлис Қонунчилик 
палатаси Халқаро ишлар ва 
парламентлараро алоқалар 
қўмитаси раиси ўринбосари 

ўзига  қўйилган ҳамма айбловларга 
иқрор бўлди ва “иқрорлик менинг ил-
тимосим бўйича, ҳеч қандай босим, 
таҳдид, дахлсизлик ваъдаларисиз, 
ҳуқуқларимни билган ва у менга қар-
ши ишлатилиши мумкинлигини тушун-
ган ҳолда амалга оширилган”, каби 
сўзлардан иборат бўлган иқрорнома-
га имзо чекди. Бироқ унинг адвокати 
Алвин Мурнинг АҚШ Олий судига бер-
ган апелляция шикояти натижасида 
суднинг айблов ҳукми бекор қилинди.

Негаки, эрнестнинг 
иқрорлиги билан аҚШ 
Конституциясига 
киритилган 
бешинчи ва олтинчи 
тузатишларнинг 
бузилгани сабабли у 
иш материалларидан 
чиқариб ташланди. 
Бу қоида кейинчалик 
бошқа давлатлар 
Конституцияси ва 
қонунларида ҳам ўз 
аксини топди ҳамда 
бугунги кунга келиб, 
шахсий ҳуқуқларнинг 
“фаворити”га айланди. 

“Миранда қоидаси”нинг конституция-
вий мустаҳкамланиши жиноят иши холис 
тергов қилиниши ва тергов органлари 
томонидан ҳар қандай ғайриқонуний ҳа-
ракатлар ва тақиқланган усуллар қўлла-
нилишининг олдини олади.

Бу қоида талаблари Ўзбекистон Рес-
публикаси Жиноят-процессуал кодекси-
да ҳам ўз ифодасини топган. Жумладан, 
23-моддага мувофиқ, сукут сақлаш ҳуқуқи 
белгиланган эди. Эндиликда халқаро 
ҳамжамият томонидан тан олинган ушбу 
норма янги таҳрирдаги Конституция-
мизда ҳам ўз аксини топмоқда. Хусусан, 
28-моддада келган нормаларда “Гумон 
қилинувчи, айбланувчи ёки судланув-
чи ўзининг айбсизлигини исботлаши 
шарт эмас ва исталган вақтда сукут 
сақлаш ҳуқуқидан фойдаланиши мум-
кин. Ҳеч ким ўзига ва яқин қариндош-
ларига қарши гувоҳлик беришга маж-
бур эмас. Агар шахснинг ўз айбини тан 
олганлиги унга қарши ягона далил бўл-
са, у айбдор деб топилиши ёки жазога 
тортилиши мумкин эмас”лиги қатъий 
белгилаб қўйилган. Бу эса ҳуқуқ-тарти-
бот идоралари ходимлари шахсни уш-
лаб туриш вақтида мазкур нормаларни 
унга дастлабки ҳуқуқий маълумот ўрнида 
эслатиб ўтиши шартлигини англатади.

Бошқача айтганда, халқаро қонун-
чиликда сукут сақлаш ёки ҳеч қандай 
кўрсатма бермаслик ҳуқуқи айбсизлик 
презумпцияси тамойилига асосланади. 

Жумладан, сукут сақлаш ҳуқуқи, яъни 
ўзига нисбатан қўйилган гумон хусуси-
да ҳамда ишнинг бошқа ҳар қандай ҳо-
латлари тўғрисида кўрсатма беришдан 
бош тортиш ҳуқуқи Жиноят-процессуал 
кодекснинг 48-моддасида кўрсатилган. 
Ушбу модда талабига кўра, гумон қи-
линувчи зиммасига кўрсатма бериш, 
шунингдек, ўзининг жиноятга алоқадор 
эмаслигини ёки ишнинг бошқа бирор ҳо-
латларини исботлаш мажбурияти юкла-
ниши мумкин эмас.

Жиноят-процессуал кодекснинг 
46-моддасига асосан эса шахснинг кўр-
сатмаларидан жиноят ишига доир да-
лиллар сифатида унинг ўзига қарши 
фойдаланилиши мумкинлиги ҳақида 
хабардор бўлиши ва нимада айбланаёт-
ганини билиш ҳуқуқига эга. Шунингдек, 
ушбу моддада шахсга ўзининг айбдор 
эмаслигини ёки ишнинг бошқа бирор 
ҳолатларини исботлаш мажбурияти 
юкланиши мумкин эмаслиги кўрсатил-
ган. Бундан ташқари, ушбу кодекснинг 
46- ва 48-моддаларига мувофиқ, шахс 
ўзига қўйилган айблов ё гумон хусусида 
ҳамда ишнинг бошқа ҳар қандай ҳолат-
лари тўғрисида кўрсатма бериш ёхуд 
кўрсатма беришдан бош тортишга ҳамда 
ҳимоячига эга бўлишга ҳақли. Қолавер-
са, қамоққа олинганлиги ва турган жойи 
тўғрисида адвокатга телефон орқали 
қўнғироқ қилиш ёхуд хабар бериш, бер-
ган кўрсатмаларидан жиноят ишига доир 

далиллар сифатида ўзига қарши фойда-
ланилиши мумкинлиги ҳақида хабардор 
бўлиш ҳуқуқига эга.

Аммо шуни унутмаслик керакки, бар-
ча фуқароларимиз Жиноят-процессуал 
кодекснинг юқорида қайд этилган нор-
маларидан тўлиқ хабардор, деб бўл-
майди. Демак, бу каби нормаларни ҳа-
ётга кенг татбиқ этиш рентабеллигини 
таъминлашнинг самарали усули, маз-
кур қоидаларни фуқароларнинг ҳаёти-
га яқин бўлган ҳуқуқлар жамланмасига 
киритишдир. Шу боис, янги таҳрирдаги 
Конституциянинг 28-моддаси бешинчи 
бандида шахснинг ўз айбини тан ол-
гани унга қарши ягона далил бўлса, у 
айбдор деб топилиши ёки жазога торти-
лиши мумкин эмаслиги, 29-модданинг 
иккинчи ва учинчи бандларида эса ҳар 
бир шахс жиноят процессининг ҳар қан-
дай босқичида, шахс ушланганида эса 
унинг ҳаракатланиш эркинлиги ҳуқуқи 
амалда чекланган пайтдан эътиборан 
ўз танловига кўра, адвокат ёрдамидан 
фойдаланиш ҳуқуқига эгалиги, гумон 
қилинувчи, айбланувчи ёки судланувчи 
айбловнинг моҳияти ва асослари тўғри-
сида хабардор қилиниш, унга қарши ёки 
унинг фойдасига гувоҳлик бераётган 
шахсларнинг сўроқ қилинишини талаб 
этиш, таржимон ёрдамидан фойдала-
ниш ҳуқуқига эгалиги тўғрисидаги нор-
малар акс эттирилиши конституция вий 
ислоҳотларнинг шахсий ҳуқуқлар бора-
сидаги янги қадами бўлди, десак мубо-
лаға бўлмайди.

Шахсий ҳуқуқлар борасида ушбу 
масаланинг бошқа томонларига ҳам 
алоҳида тўхталиб ўтиш ўринлидир. 
Яъни 29-модданинг шахсий ҳуқуқлар-
ни амалда рўёбга чиқариш борасида 
катта аҳамиятга эга яна битта қоидаси 
мавжуд бўлиб, бу олтинчи бандда кел-
тириб ўтилган ҳуқуқбузарликлардан 
жабрланганларнинг ҳуқуқлари қонун би-
лан муҳофаза қилиниши, давлат жабр-
ланганларга ҳимояланишни ва одил 
судловдан фойдаланишни таъминла-
ши ҳамда уларга етказилган зарарнинг 
ўрни қопланиши учун шарт-шароитлар 
яратишни кафолатлаганлигидир. Илга-
ри шунга ўхшаш нормалар фақатгина 
ҳуқуқ-тартибот идоралари фаолиятини 
тартибга солувчи қонунларда ёки маз-
кур идораларнинг идоравий ҳужжатла-
рида учрайдиган бўлса, эндиликда бун-
дай қоидаларни Конституцияга киритиш 
давлат томонидан фуқаролар жабр-
ланишининг олдини олишда, уларга 
ноқонуний тарзда етказилган зарарнинг 
ўрнини қоплаш амалиётини изчил йўлга 
қўйишда эталон вазифасини ўтайди. 

Умуман олганда, “Миранда қоида-
си” қонунчилигимизда илгари ҳам акс 
этган бўлса-да, у тарқоқ ҳолда учрага-
нини инобатга олсак, бу қоидани бит-
та норма атрофида жамлаш кўпроқ 
самарадорликка эришиш имконини 
бериши  табиий. Бошқача айтганда, 
“Миранда қоидаси”нинг Асосий қону-
нимизда акс этиши халқимиз кутган 
натижани беради.

инсон қадри учун

“МИРАНДА ¯ОИДАСИ” 
Асосий ¿онунимизда муста³камланяпти“сиз сукут сақлаш 

ҳуқуқига эгасиз. Берган 
кўрсатмаларингиздан 
судда ўзингизга қарши 
фойдаланилиши 
мумкин. сўроқ 
жараёнида адвокатингиз 
қатнашиши 
мумкин. агар 
адвокат хизматидан 
фойдаланиш 
имкониятига эга 
бўлмасангиз, сиз давлат 
томонидан адвокат 
билан таъминланасиз. 
ҳуқуқларингизни 
тушундингизми?”. 

Баҳриддин ҒИЁСОВ,
юридик фанлар бўйича 
фалсафа доктори (PhD)

бундан беш йИл олдИн чўл ҳудудда фаолИят 
бошлаган “қорақалпоқ цемент” қИсқа 
фурсатда юқорИ кўрсаткИчларга эрИшдИ. 2017 
йИлИ корхона 200 мИнг тонна цемент Ишлаб 
чИқарган бўлса, 2019 йИлга келИб бу кўрсаткИч 
400 мИнг тоннага етдИ. ҳозИргИ кунда 
заводнИнг йИллИк маҳсулот Ишлаб чИқарИш 
қувватИ 1 мИллИон 200 мИнг тонна. учИнчИ 
босқИчда Ишлаб чИқарИш ҳажмИ 1 мИллИон 
400 мИнг тоннага етадИ.

Хусусан, кейинги пайтда биргина 
Косон туманида йилига ўртача 68 минг 
тоннага яқин пахта хомашёси етишти-
рилмоқда. Олдинлари фақат тола экс-
порт қилинган бўлса, бугун ҳудудда 
ташкил этилган кластер корхоналари 
томонидан етиштирилган пахта тўлиқ 
қайта ишланяпти ҳамда экспортга юқо-
ри нархларда йўналтирилмоқда.  

Айни пайтда туманда фаолият кўр-
сатаётган “Бунёдкор” пахта-тўқимачи-
лик кластери соҳада етарли тажрибага 
эга. Бир сўз билан айтганда, бу ерда 
айнан давлатимиз раҳбарининг ғояси 
асосида пахта етиштириш ва уни чуқур 
қайта ишлашнинг тўлиқ саноат “занжи-
ри” яратилишига эришилмоқда. 

Илк бор 2018 йилда фаолият бошла-
ган ушбу корхонада босқичма-босқич, 
яъни тикувчилик, ип-калава, мато ва 
ёғ-мой маҳсулотлари ишлаб чиқариш 
лойиҳалари бугунги кунга қадар деяр-
ли тўлиқ амалиётга жорий қилинди. 
Хусусан, тайёр трикотаж маҳсулотлари 
ишлаб чиқаришга қаратилган лойиҳа 
учун 20,8 миллиард сўм маблағ йўнал-
тирилди. Туркия, Италиядан замонавий 

Корхонада, асосан, маҳаллий аҳо-
ли ишлайди. Айни пайтда заводда 60 
нафардан зиёд киши домий иш билан 
банд. Яна 20 киши мавсумий ишлаши 
учун имконият бор. 

— Корхонамиз Туркиядан келтирилган 
замонавий ускуналар билан жиҳозлан-
ган. Буғдойни Қозоғистондан олиб кела-
миз. Бизда, асосан, биринчи ва иккинчи 
навли ун ишлаб чиқарилади, — дей ди 
корхона технологи Рустам Қаниязов.  
— Бугун юртимизда ун ишлаб чиқарув-
чи корхоналар ўртасида соғлом рақобат 
кучли. Бу эса, ўз навбатида, истеъмолчи-
ларга сифатли ун маҳсулотлари етказиб 
беришда жуда муҳим аҳамиятга эга. 

Сўнгги олти йилда Қорақалпоғис-
тонда 15 триллион сўмлик инвести-
ция жалб этилиши ҳисобидан 5300 дан 
зиёд лойи ҳа амалга оширилди. Тад-
биркорлар сони икки баробар кўпайиб, 
46 мингта доимий иш ўрни яратилди. 
Авваллари саноати паст ривожланган 
6 та туманда ишлаб чиқариш икки-уч 
баробар ортиб, республикадаги улуши 
12 фоизга етди. Давлатимиз раҳбари Қо-
рақалпоғистонга ташрифи чоғида йирик 
қувватлардан бири — Қораўзак тумани-
даги  “Қорақалпоқ цемент” корхонасининг 
учинчи босқичини ишга туширган эди. 

Бундан беш йил олдин чўл ҳудудда 
фаолият бошлаган “Қорақалпоқ цемент” 
қисқа фурсатда юқори кўрсаткичларга 

эришди. 2017 йили корхона 200 минг 
тонна цемент ишлаб чиқарган бўлса, 
2019 йилга келиб бу кўрсаткич 400 минг 
тоннага етди. Ҳозирги кунда заводнинг 
йиллик маҳсулот ишлаб чиқариш қув-
вати 1 миллион 200 минг тонна. Учинчи 
босқичда ишлаб чиқариш ҳажми 1 мил-
лион 400 минг тоннага етади.

Корхона фаолиятини бошлаганда 200 
киши доимий иш билан банд эди, ҳозир 
эса улар сони 500 нафардан зиёд. 

— Икки ярим йилдан бери шу корхо-
нада ишлайман, — дейди ишчи Сардор 
Ҳайитбоев. — Одам ўз ишини яхши кўр-
са, албатта, меҳр билан, муҳаббат билан 
ишлайди. Яхши ишлаган одам эса яхши 
яшайди. Биз берилаётган имкониятлар-
дан тўлақонли фойдаланишга ҳаракат 
қиляпмиз. 

Ёш мутахассис Оғабек Собиров 
ўқишни битириб келгач, мутахассислиги 
бўйи ча корхонага ишга жойлашди. Қисқа 
фурсат — уч йиллик фаолияти давоми-
да ҳаётида ҳам кўп ўзгаришлар рўй бер-
ди. Уйланди, уйли-жойли бўлди. Бугун 
шахсий автоуловга эга бўлаётганини тў-
либ-тошиб айтиб берди.

Муҳитдин Бўронов корхона ишга 
тушган пайтда оддий ишчи бўлган. 
Аста-секин механик, сўнг меҳнатлари 
самарасида бош муҳандис даражасига 
кўтарилди. 

— Янги бинолар қурилишига ҳис-
са қўшаётганимдан бахтиёрман. Чунки 
ҳар қандай бино қурилишида цемент 
ишлатилади. Биз ишлаб чиқараётган 

— Маҳалламиз туман марказидан  
20 чақирим олисдан жойлашган, — 
дей ди меҳнат фахрийси Низомиддин 
 Ғофуров. — Ярим асрки, сув, йўл, 
электр энергияси билан боғлиқ муам-
молар силламизни қуритган. Ўтган 
асрнинг 60-йилларида қазилган сув 
қувури маҳалламиздан икки километр 
олисда жойлашган.  Сувни идишларда 
ташиб ичганмиз. Айни кунларда ичим-
лик сув таъминотини яхшилашга, ёзда 
чанг, қишда лойга ботган кўчаларимиз-
да амалга оширилаётган бунёдкорлик 
ишларига кўпнинг ҳаваси келади. Энди 
ҳаммаси бошқача. Сув тармоқлари ҳар 
бир хонадонга кириб борди. Бу бебаҳо 
обиҳаётни исроф қилмаслик, эҳтиёж ва 
имкониятга яраша фойдаланишимизда 
қўл келмоқда. Обод бўлган хонадон, кў-
чалар одамлар кайфиятини кўтарди.

Бу бежиз эмас. Кейинги йилларда ту-
ман аҳолисининг тоза ичимлик сув, ички 
йўл ва электр энергия таъминотини ях-
шилаш борасида тизимли ишлар амал-
га оширилмоқда. Ўтган йилнинг ўзида 
барча йўналишларда 70 километр дан 
ортиқ ичимлик сув тармоқлари тортил-
ди. Биргина “Обод қишлоқ” дастури 
доирасида Найманбўстон ва Хонақа 
маҳаллаларида 35 километрдан ортиқ 
масофага янги сув қувурлари тортилиб, 
ишга туширилди. Республика бюджети 
маблағлари ҳисобидан “Айланмажар” 
ва “Ўзбекистон” маҳалла фуқаролар 
йиғинларида умргузаронлик қилаётган 
мингдан ортиқ хонадон эгалари ичим-
лик сув билан таъминланди. Шу билан 
бирга, замонавий қиёфа касб этиб бора-
ётган йўл бўйларига тунги чироқлар ўр-
натилди, пиёдалар йўлаклари қурилди, 
ободонлаштирилди, суғориш тизимлари 
жорий этилди. 

“Ташаббусли бюджет” лойиҳаси асо-
сида “Сўфилар”, “Хонариқ”, “Садда” 
маҳалла фуқаролар йиғинлари аҳоли-
сининг  ичимлик сув таъминотини яхши-
лаш учун 2 миллиард 430 миллион сўм 
маблағ ажратилиб, қурилиш-таъмир-
лаш ишлари олиб борилди. Маҳаллий 
бюджетдан йўналтирилган маблағлар 
ҳисобидан “Жарқишлоқ, “Учолиш”, 
“Меҳнатобод”, “Янги йўл”, “Юқориқиш-
лоқ”, “Хўжаариқ”, “Дўстлик” маҳалла 
фуқаролар йиғинларида сув таъминоти 
билан боғлиқ амалий ишлар поёнига 
етди. 

 цементдан бугун республикадаги барча 
қурилишларда фойдаланиляпти, — дей-
ди Муҳитдин Бўронов.

Заводда маҳсулотнинг сифатига 
алоҳида эътибор қаратилган. Шу боис, 
замонавий технологиялар ва асбоб-уску-
налар билан жиҳозланган лаборатория 
ишламоқда. 

— Биз лойиҳанинг учинчи босқичи-
ни ишга туширдик, — дейди хитойлик 
муҳандис Ли Фей. — Унинг афзал жиҳати 
шуки, биринчидан, энергияни тежайди. 
Иккинчидан, атроф-муҳитни ифлос қил-

майди. Цемент ишлаб чиқариш жараёни-
да атмосферани ифлослантириши бор 
гап. Биз сўнгги замонавий технология-
лардан фойдаланганимиз учун корхона 
табиатга мутлақо зарар етказмайди. 

Корхонанинг олдига қўйган режала-
ри талай. Шу кунларда энергияни иқти-
сод қилиш мақсадида қуёш панеллари 
ўрнатиш ишлари олиб борилмоқда.  
2023-2024 йилларда қуввати 50 МВтли 
қуёш панеллари ўрнатилади. Келажак-
да тўртинчи босқич ишга тушса, корхона 
қуввати янада ошади. 

Бугунги кунда Қорақалпоғистонда са-
ноатни ривожлантириш ва унинг инвес-
тициявий жозибадорлигини ошириш, 
илғор халқаро тажриба асосида замона-
вий бозор механизмларини жорий қилиш 
ишлари жадал кечмоқда. Ички ва ташқи 
бозорларда рақобатбардош замонавий 
саноат маҳсулотлари ишлаб чиқаришни 
ташкил этиш борасидаги саъй-ҳаракат-
лар ўз самарасини беради, албатта.   

Минажатдин 
ҚУТЛИМУРАТОВ,

“Янги Ўзбекистон” мухбири

— Кўлами кенг ислоҳотларда 
 Президентимизнинг 2022 йил 25 октябр-
даги “2022–2023 йилларда маҳаллалар 
инфратузилмасини ривожлантириш 
дас турини  тасдиқлаш тўғрисидаги”-
ги қарори муҳим дастуруламал бўлиб 
хизмат қилмоқда, — дейди “Фарғона-
сувтаъминоти” МЧЖ Тошлоқ тумани 
филиали раҳбари Ҳалимжон Одилов. 
— Йил якунига қадар аҳолининг тоза 
ичимлик сув билан таъминланганлик да-
ражаси 92 фоизга етади. Ҳозирда 17 та  

маҳалла фуқаролар йиғини ҳудудида  
республика бюджети маблағлари ҳи-
собидан 106,8 километр ичимлик сув 
тармоғи тортиш, 14 та янги ичимлик 
сув иншооти қуриш, 17 та сув минораси  
ўрнатиш  ва мавжудларини таъмирлаш 
ишлари жадал давом этмоқда.  Замо-
навий  техникалар ёрдамида ички кў-
чаларга қувур ётқизиш ва уни ҳар бир 
хонадонга олиб кириш билан боғлиқ 
ишлар бир дам бўлса-да, тўхтагани йўқ.

Манзурахон Жўрабоева раислик қи-
лаётган “Қанжирға” маҳалла фуқаролар 
йиғини ичимлик сув таъминоти бўйича 
энг оғир  ҳудудлардан бири эди. Айни 
кунда мавжуд муаммолар ўз ечимини 
топмоқда. Бу ерда янги қудуқ қазиш, сув 

минораси, сув насоси, трансформатор 
ўрнатиш, ҳимоя ҳудудини ўраш ҳамда 
5,4 километр сув тармоғи тортиш ишла-
ри жадал  олиб бориляпти. 

— Ҳар бир хонадонга тоза ичимлик 
сув тармоғи тортилиб, сув жўмракла-
ри ўрнатилар экан, дейишса, тўғриси, 
ишонмагандик, — дейди МФЙ раиси. —  
Энг асосийси, сувни узоқдан ташиб 
келиш билан боғлиқ муаммо барҳам 
топди. Бўлаётган ўзгаришлардан 
маҳалладошларим жуда хурсанд.  

Битта маҳаллада шунча ўзгаришлар. 
Бу ободлик қалбимизга қувонч, хотир-
жамлик олиб киряпти. Ҳамма нарса 
аҳоли манфаати, бугуни ва эртан-
ги фаровонлиги йўлида қилинаётган 
 ислоҳотларнинг амалий кўриниши. 

“Хотинқуми“ маҳалла фуқаролар 
йиғини туман марказига яқин жойлаш-
ган кўҳна масканлардан. Аммо ичимлик 
сув шу кунга қадар бошқа ҳудудлардан 
ташиб келинган. Айниқса, ёз иссиғи, 
қишли-қировли кунларда бу масала 
янада долзарб бўларди. Энди бун-
дай хавотирларга ўрин қолмади. Қиш-
лоқда умумий узунлиги 8,5 километр 
тоза ичимлик сув тармоғини тортиш,  
2 та сув иншоотини қуриш ишлари олиб 

 борилмоқда. Бу ерда умумий қиймати  
3 миллиард 800 миллион сўм бўлган 
қурилиш-монтаж ишлари бажарилади. 

— Келин бўлиб тушганимга қирқ беш 
йил бўлди, — дейди Умида  Рустамова. 
— Сувни сотиб олардик. Шукр, барча 
қийинчиликлар ортда қолди. Ҳар бир 
хонадонга сув тармоғи олиб кириб бе-
рилаётгани катта имконият. Шунингдек, 
йўл, электр таъминоти билан боғлиқ 
масалалар ечимига эътибор қаратила-
ётгани оғиримизни енгил, узоғимизни 
яқин қилмоқда.

Ўтган бир йил давомида “Хотинқуми” 
маҳалла фуқаролар йиғинида 250 метр-
дан ортиқ ички йўллар асфальтланди, 
темир-бетон устунлар алмаштирилиб, 
кўча чироқлари қўйилди, замонавий 
тўйхона қурилди. Ногиронлиги сабаб 
“Темир дафтар”да турган Зикрилло 
Ёрмуҳаммедов оиласига саховатпеша 
тадбиркор Раҳматилло Абдураҳмонов 
ҳомийлигида уч хонали уй-жой қуриб 
берилди.

— Сув етиб бормаган хонадон, 
асфальтланмаган кўча қолмайди, —                                                                                       
дейди Тошлоқ туман ҳокимининг са-
ноатни ривожлантириш, капитал қури-
лиш, коммуникациялар ва коммунал 
хўжалик масалалари бўйича ўринбоса-
ри Авазбек Деҳқонов. — Жорий йилнинг 
ўзида туманимиздаги 41 та маҳалла 
фуқаролар йиғинида умумий қиймати 
112 миллиард 576 миллион сўм бўлган 
замонавий инфратузилма тармоқлари 
қуриш ва ободончилик ишлари амал-
га оширилади. Дастлабки чоракда  
14 та маҳаллада сув тармоқлари тор-
тиш, 12 та маҳалла фуқаролар йиғи-
нидаги ички йўлларни асфальтга 
тайёрлаш ва 1 та маҳаллада электр 
энергияси таъминотини яхшилаш 
бўйи ча ишлар бошланган. Ҳозирга 
қадар жами 46 километр йўл шағал-
лаштирилди, 40 километр асфальт 
ётқизилди, 36 километр сув тармоғи 
тортилиб, 9 та қудуқ қазиш ишлари 
якунига етказилди, электр таъминоти-
ни яхшилаш мақсадида 70 дан ортиқ 
бетон таянчлар олиб келиб ўрнатилди.

Сирасини айтганда,  аҳоли кундалик 
ҳаёт тарзи, иш амаллари  учун муҳим 
бўлган инфратузилма тармоқлари қу-
риш, иш сифатини тубдан яхшилаш, 
қўшимча қулайлик ва имкониятлар 
яратиб бериш, янги ташаббусларни  
қўллаб-қувватлаш борасида олиб бори-
лаётган истиқболли лойиҳалар аҳоли 
оғирини енгил, узоғини яқин қилиш им-
кониятини бермоқда.

                                              
Расулжон КАМОЛОВ, 

“Янги Ўзбекистон” мухбири

АСФАЛЬТЛАНМАГАН КªЧА 

дастгоҳлар келтириб ўрнатилди. Улар 
ёрдамида йилига 6 миллион донага-
ча бежирим либослар ишлаб чиқариш 
мумкин. Шу билан бирга, 320 та янги иш 
ўрни яратилди. 

Иккинчи босқичда бу ерда ип-калава 
ишлаб чиқариш лойиҳаси амалга оши-

рилди. Натижада йилига 8 минг тонна 
ип-калава тайёрлаш имконияти юзага 
келди. Ушбу йўналишда ҳам 370 та иш 
ўрни яратилди ва уларга асосан, “Аёл-
лар дафтари” ва “Темир дафтар”га ки-
ритилган хотин-қизлар олинди.

Шунингдек, мато ишлаб чиқариш ҳам 
ўзлаштирилди. Масъулларнинг таъкид-
лашича, цехда ўрнатилган ускуна ва 
жиҳозлар Германиядан келтирилган 
бўлиб, йилига 3 минг 900 тонна мато 
ишлаб чиқариш қувватига эга. Айни 
пайтда ушбу цехда 200 ишчи-ходим 
меҳнат қилмоқда

— Корхонамиз ташкил этилганидан 
сўнг олдимизга бир қатор вазифаларни 
белгилаб олгандик, — дейди “Бунёдкор” 

пахта-тўқимачилик кластери ишлаб 
чиқариш мажмуаси иш бошқарувчиси 
Жамшид Саидалиев. — Яъни чигитни 
экишдан тортиб, токи тайёр маҳсулот-
гача бўлган жараённи шу ерда амал-
га ошириш учун ишни тўрт босқичда 
бажариш режалаштирилганди. Бунда 
дастлаб, пахта хомашёси етиштирилиб, 
толаси толага, чигити чигитга ажрати-
лиши белгиланган. Шундан сўнг пахта 
толасидан калава ип, чигитдан қайта 
ишлаш орқали ёғ олиняпти. 

Шу ўринда айтиш жоизки, ишлаб 
чиқаришда узлуксизлик занжири-
ни яратиш учун бизда фақатгина 
бўёқлаш цехини ташкил этиш қолди, 
холос. Бунинг учун туманимизда то-
залаш иншооти мавжуд бўлмагани 
боис, тўхтаб қолганди. 2022 йили дав-
латимиз раҳбарининг корхонамизга 
ташрифи давомида туманда тозалаш 
иншоо тини қуриш бўйича топшириқ 
бериб, бу борада муаммомиз ҳал бў-
лишига катта ёрдам берди. Шу билан 
бирга, иншоотни бунёд этишга 40 мил-
лиард сўм маблағ ажратилиши бора-
сида ҳам кўрсатма берганди. Ҳозирда 
ҳукумат томонидан белгиланган маб-
лағ ажратилган, айни кунларда лойи-
ҳалар ишлаб чиқилмоқда. Демак, тез 
орада бу ҳам амалга ошади.         

Президентимиз ташаббуси билан 
айнан тўқимачилик саноатига бўлган 
эътибор самарасида “Бунёдкор” пах-
та-тўқимачилик кластери фаолияти 
тобора кенгаймоқда. Экспорт ҳажми 
ҳам ортаётганини рақамларда кўриш 
мумкин. Жумладан, 2018 йилда 400 
минг долларлик маҳсулот четга сотил-
ган бўлса, бу кўрсаткич 2022 йилга ке-
либ 8 миллион доллардан ошди. Жо-
рий йилда эса 14,5 миллион долларга 
етказилади. Ҳозирда Россия, Туркия, 
Польша ва Миср давлатларидан бу-
юртмалар қабул қилиниб, маҳсулотлар 
етказиб берилмоқда. Белгиланганидек, 
бўёқлаш цехи фаолияти йўлга қўйил-
гач, экспорт ҳажми ўттиз миллион дол-
ларга етиши кутиляпти.

Акбар РАҲМОНОВ,
“Янги Ўзбекистон” мухбири

КЛАСТЕР: 
¯АЙТА ИШЛАШНИНГ 
ЗАМОНАВИЙ ТИЗИМИ

Қашқадарё вилоятида пахта ва тўқимачилик саноатини 
ривожлантириш борасида амалга оширилаётган ишлар 
бугунги кунда сезиларли даражада юксалиб боряпти. 
Жумладан, пахта кластерлари сафи кенгайиб, соҳада янги 
босқичга қадам ташланмоқда. Далада етиштирилаётган 
пахта тўғридан-тўғри кластер корхоналарида толага 
айлантирилиб, тайёр кийимгача шу ернинг ўзида 
тайёрланяпти.  

¯ОРА¯АЛПО¡ИСТОН:
САНОАТ РИВОЖИГА  
ЭЪТИБОР ОШМО¯ДА

Бошланиши 1-бетда

СУВ ЕТИБ БОРМАГАН 
ХОНАДОН,

 
¯ОЛМАЙДИ

Тошлоқ туманидаги 
“Чек” маҳалла 

фуқаролар йиғини 
ҳудудида тоза ичимлик 

сув қудуғи қазилиб, 
5 километрдан ортиқ 

масофага қувур 
тортилди.  Натижада 

4 мингдан ортиқ 
аҳолининг кундалик 

ҳаёти учун муҳим 
бўлган сув таъминоти 

тубдан яхшиланди.  

Энг асосийси, ёшларнинг ўзи бу жа-
раёнга бефарқ эмас. Тенгдошларим Бош 
қонунимиз лойиҳасини шакллантириш 
босқичларида ҳам фаол иштирок этга-
нига гувоҳ бўлдим. Улар юртимиз бўй-
лаб ўтказилган тарғибот тадбирларида 
қатнашиб, ёшларни Конституция билан 
кафолатланаётган имкониятларимизни 
қўллаб-қувватлашга чорлади.  Тарғибот 
ишлари натижасида фуқаролардан ке-
либ тушган таклифлардан 64 фоизи 
ёшларга тегишли бўлгани улар мазкур 
сиёсий жараёнга катта масъулият билан 
ёндашганини намоён этади.

Имкониятлар ҳамма 
учун тенг

Нуфусимизнинг 50 фоиздан зиёдини 
ёшлар ташкил этади. Бу катта улуш бў-
либ, мамлакат ривожидаги асосий имко-
ниятлардан бири сифатида баҳоланади. 
Яъни аксарият давлатларда туғилиш 
кўрсаткичи пасайиб, аҳолининг асосий 
қатламини катта ёшдагилар ташкил эта-
ётган бир вақтда бизда ёшлар кўрсатки-
чи юқори ва улар катта куч экани қайд 
этилади.

Сўнгги йилларда юртимизнинг ана 
шу кучини мустаҳкамлаш, замонавий 
ёшларнинг янги Ўзбекистондаги ислоҳот-
ларда фаол иштирок этиши учун кўплаб 
имкониятлар яратилмоқда. Уларнинг 
шахсий, сиёсий, иқтисодий, ижти моий, 
маданий ҳуқуқларини ҳимоя қилиш, жа-
мият ва давлат ҳаётидаги фаол ишти-

ЖамиЯтимизнинг Янги қиёфаси

рокини рағбатлантириш сиёсатимизнинг 
устувор йўналишларидан бирига айлан-
ди. Охирги йиллардаги катта ислоҳотлар 
бунинг яққол исботи.

Хусусан, атрофида турли жабҳалар-
да фаолият юритувчи ёшларни бир-
лаштирадиган Ёшлар иттифоқи таш-
килоти, Ёшлар ишлари агентлиги 
ва Ёшлар парламентлари тузилди. 
Ёшлар муаммолари ва мурожа-
атлари билан ишлашнинг янги-
ча механизми жорий этилиб,  
“yoshlardaftari.uz” электрон 
платформаси, “1093” қисқа 
рақамли колл марказ ёки 
маҳалла етакчиси орқали 
онлайн ариза қолдириш ва 
мурожаат ҳолати тўғрисида 
маълумот олиш  имкониятлари 
яратилди. 

Ёшлар етакчилари фаолияти 
йўлга қўйилиши натижасида йи-
гит-қизлар мурожаатларини кўриб 
чиқиш муддати 30 кундан 5 кунга, ёр-
дам кўрсатиш 40 кундан 16 кунга қисқа-
ришига эришилди. Етакчилар тавсияси 
асосида кўрсатиладиган ёрдам турлари 
11 тадан 25 тага етди. Бундан ташқари, 

ёшларни талаб юқори бўлган замонавий 
касб-ҳунарга масофавий ўқитиш мақса-
дида www.e-kasb.uz платформаси фао-
лияти йўлга қўйилди. 

Мамлакат тараққиёти, ривожланиш 
асосларини илм-фансиз тасаввур этиш 
қийин. Аммо ёшларга билим бериш ба-
робарида уларни малакали кадр сифа-
тида тайёрлаш учун кўплаб жиҳатларни 
қамраб олишга тўғри келади. Шу боис, 
охирги йилларда нафақат ёшлар таъли-
ми ёки иш билан бандлиги масаласида, 
балки уларнинг маънавий, интеллек туал, 
ижодий, жисмоний ва ахлоқий шаклла-
ниши ва камол топиши учун ҳам қатор 
ишлар қилинди. Хусусан, маҳаллалар-
даги иқтидорли ёшларни саралаш, улар 
бўш вақтини мазмунли ўтказиши ҳамда 
истеъдодларини намоён қилишига ша-
роит яратиш мақсадида “Беш ташаббус 
олимпиадаси” йўлга қўйилди. Бундан 
ташқари, йигит-қизларни чет  тилларни 

катта ютуқларимиздан. Беш-олти 
йил олдин хорижга чиқадиган йи-
гит-қизларимиз саноқли бўлган. 
Энди исталган ёш ўз имконияти-
ни ишга солиб, чет элга чиқиши 
мумкин, бу борада давлат ҳам 

уларни сезиларли қўлламоқда. 
Ҳатто ёшларга оид давлат сиёсати 

халқаро майдонда ҳам изчил давом 
эттириляпти. Бу борада Ўзбекистонни 

дунё давлатлари орасида илдамлар қа-
торида, дейишимиз мумкин.

Хусусан, 2017 йилнинг 19 сентябрида 
Президентимиз БМТ Бош Aссамблеяси 
минбаридан туриб, ёшлар ҳуқуқлари-
ни ишончли ҳимоя қилувчи механизмни 
ташкил этишда БМТнинг Ёшлар ҳуқуқла-
ри тўғрисидаги халқаро конвенциясини 
ишлаб чиқиш ва қабул қилиш ғоясини 
илгари сургани жаҳон ёшлари томони-
дан ҳам илиқ кутиб олинди. 2021 йил-
да эса давлатимиз раҳбари БМТ Инсон 
ҳуқуқлари бўйича кенгашининг 46-сес-
сиясидаги нутқида Ёшлар ҳуқуқлари 
бўйича махсус маърузачи институтини 
таъсис этиш таклифини билдирди ва бу 
юқоридаги ташаббуснинг мантиқий да-
воми бўлди.

Президентимизнинг фаол ташаббус-
лари билан Марказий Осиё ёшлар фо-
руми, ШҲТга аъзо мамлакатлар ёшлар 
кенгашининг 15-йиғилиши, ШҲТ мамла-
катлари ёшлари ўртасида энг яхши стар-
тап лойиҳаси танлови, Туркий давлатлар 
ташкилотининг IV ёш лидерлар форуми 
ўтказилиб, Бухоро шаҳри биринчи туркий 
дунё ёшлари ташаббуслари  пойтахти, 

2022 йил туркий дунёда “Ёшлар ташаб-
бусларини қўллаб-қувватлаш йили” деб 
эълон қилинди.

Бу ташаббуслар, аввало, юртимиз 
келажак авлодининг ҳар томонлама 
ривожланиши учун кенг имкониятлар 
яратиш, жаҳон майдонига чиқиши учун 
барча эшикларни очишга қаратилган. 
Йигит-қизларнинг давлат ва жами-
ятнинг барча соҳаларида ижтимоий-
сиё сий фaоллигини ошириш бўйи ча 
кўплаб енгилликлар яратилаётгани 
замирида ҳам шу мақсадлар ётибди. 
Мазкур ислоҳотлар самарасида янги 
Ўзбекистон заминида ёшларга хос янги 
иқлим шаклланганига гувоҳ бўляпмиз. 
Энди шу имкониятларни мустаҳкамлаш 
ва ёшларнинг келажагини кафолатлаш 
мақсадида уларни Бош қонунимизда 
ягона нормага бирлаштириш зарурати 
туғилмоқда.

Берилаётган кафолат — 
катта ишонч

Янги таҳрирдаги Конституциямизда 
ёшлар масаласи алоҳида боб даража-
сига олиб чиқилиб, унда йигит-қизлар 
учун махсус нормалар белгиланмоқда. 
Хусусан, давлат томонидан ёшларнинг 
шахсий, сиёсий, иқтисодий, ижтимоий, 
маданий, экологик ҳуқуқлари ҳимоя қи-
линиши таъминланиши белгиланмоқда. 
Бунда ёшларнинг турли йўналишлар 
бўйича мавжуд ҳуқуқлари комплекс 
қамраб олингани, экологик ҳуқуқлар ҳам 

ДАВЛАТ ЁШЛАР КЕЛАЖАГИНИ 
ЯРАТИШНИ ªЗ ЗИММАСИГА ОЛМО¯ДА

кун мавзуси

Жамиятда фаровонлик даражаси 
юқори бўлиши учун мамлакатда соғлом 
муҳит ва халқнинг розилиги катта ўрин 
тутади. Бунинг учун эса инфратузилма 
мукаммал шаклланган, жумладан, соғ-
лиқни сақлаш тизимига эътибор юқори 
бўлиши лозим.

Янги таҳрирдаги Конституциямизга 
соғлиқни сақлашга оид муҳим норма-
лар қўшиляпти. Хусусан, 48-моддада 
“Ҳар ким соғлиғини сақлаш ва малакали 
тиббий хизматдан фойдаланиш ҳуқуқига 
эга. Ўзбекистон Республикаси фуқаро-
лари тиббий ёрдамнинг кафолатланган 
ҳажмини қонунда белгиланган тартибда 
давлат ҳисобидан олишга ҳақли. Давлат 
соғлиқни сақлаш тизимини, унинг дав-
лат ва нодавлат шаклларини, тиббий 
суғуртанинг ҳар хил турларини ривож-
лантириш, аҳолининг санитария-эпиде-
миологик осойишталигини таъминлаш 
чораларини кўради. Давлат жисмоний 
тарбия ва спортни ривожлантириш, 

ЯНГИ ªЗБЕКИСТОННИ СО¡ЛОМ МИЛЛАТ ¯УРАДИ

Мамлакатимиз ҳозир ниҳоятда масъулиятли даврни бошдан 
кечирмоқда. Янги Ўзбекистонни барпо этиш мақсадида 
бошланган барча ислоҳотлар ҳар биримизнинг бугун ва 
келажакда фаровон ҳаёт кечиришимизни таъминлашга 
қаратилган. Юртдошларимиз ҳаёти, эркинлиги, қадр-қиммати, 
шаъни ва ғурурини улуғлаб, ватанига тоғдек таянч бўлиб яшашга 
қодир, эркин ва азму шижоатли инсонлардир.

аҳоли ўртасида соғлом турмуш тарзини 
шакл лантириш учун шарт-шароитлар 
яратади”, дейилган.

Ушбу модда мамлакатимизда аҳолига 
кўрсатиладиган тиббий хизматлар сифа-
тини тубдан яхшилаш, давлат соғлиқни 
сақлаш тизимидаги кадрлар салоҳияти-
ни ошириш, тиббиёт муассасаларининг 
моддий-техник базасини мустаҳкамлаш-
га қаратилган комплекс чора-тадбирлар 
ижросига қаратилган.

Президентимиз тиббиёт ходимлари 
билан учрашувларда тизимда ечими-
ни кутаётган қатор муаммолар хусуси-
да тўхталиб, уларни вақтида ҳал этиш, 
аҳоли саломатлигини мустаҳкамлаш, 
юқори малакали тиббий ёрдам кўрсатиш 
борасида фуқароларнинг розилигига 
эришиш зарурлигини бот-бот уқтиради. 
Бу фикрларнинг янги таҳрирдаги Конс-
титуциямизда алоҳида норма сифатида 
мус таҳкамланаётгани мамлакатимиз 
ижтимоий ҳаётида соғлиқни сақлаш 
соҳаси муҳим ўрин тутиши, соғлом ав-
лод келажаги айнан шу соҳанинг сама-
рали фаолиятига чамбарчас боғлиқли-
гини кўрсатади. Зотан, келгуси йилларда 
аҳолини сифатли ва малакали тиббий 
хизмат билан таъминлаш, соғлом тур-
муш тарзини кенг қарор топтириш  

Янги  Ўзбекистоннинг тараққиёт страте-
гия сида ҳам энг муҳим йўналиш сифати-
да белгиланган. Бу янгиланишлар халқ-
нинг чинакам розилигига, соҳанинг янги 
босқичга кўтарилишига олиб келади.

Ислоҳотларга киришилганининг даст-
лабки кунларидан бошлаб халқимиз 
соғлиғини мустаҳкамлашга энг муҳим 
вазифа деб қаралгани, соҳа бўйича хо-
риждаги ютуқларни ўрганиб, миллий тиб-
биётга жорий этилгани, шифохоналар, 
тиббий таълим муассасаларининг мод-
дий-техник базаси мустаҳкамлангани ин-
сон қадрини улуғлашга қаратилган сал-
моқли иш бўлганини таъкидлаш жоиз. 
Изчил саъй-аҳаракатлар туфайли тибби-
ёт муассасалари замонавий ускуналар 
билан таъминланди, шифокор ва ҳамши-
раларнинг хориждаги нуфузли клиника, 
университетларда малакасини ошириши 
йўлга қўйилди. Шифокорларимиз учун 
халқ билан ишлашнинг “хонадонбай” ти-
зими жорий этилди. Юртимизнинг олис ва 
чекка қишлоқларига бориб ишлайдиган 
битирувчилар учун “Қишлоқ шифокори” 
дастурини амалга ошириш бошланди.  
Айниқса, соғлиқни сақлаш соҳаси вакил-
ларининг маоши, моддий таъминотига 
эътибор қаратилаётгани тиббиёт ходим-
ларида, аҳолида, беморларда эртанги 

кунга ишончни оширмоқда. Кайфиятига, 
ишга, ҳаётга муносабатига ижобий таъ-
сир этиб, руҳлантирмоқда.

Яна бир муҳим янгилик, янги таҳрир-
даги Конституциямизга 51-модданинг 
киритилиши. Унга кўра, “Фуқаролар 
давлат таълим ташкилотларида тан-
лов асосида давлат ҳисобидан олий 
маълумот олишга ҳақли. Олий таълим 
ташкилотлари қонунга мувофиқ ака-
демик эркинлик, ўзини ўзи бошқариш, 
тадқиқотлар ўтказиш ва ўқитиш эркин-
лиги ҳуқуқига эга”. Соғлиқни сақлаш 
муассасаларини малакали кадрлар би-
лан таъминлаш соҳани  модернизация 
қилишда муҳим ўрин тутади. Хусусан, 
мазкур йўналишда тизимдаги шифо-
корларнинг 45 фоизи, ҳамшираларнинг 

эса 40 фоизи малака тоифасига эга 
эмаслиги, шунингдек, кўп муассасалар-
да мутахассис етишмаслиги сабабли 
2022/2023 ўқув йилидан тиббиёт олий-
гоҳларига давлат гранти асосида қабул 
квоталари ҳудудларда шифокорларга 
бўлган ҳақиқий эҳтиёждан келиб чиқиб, 
мақсадли ошириб бориш вазифалари 
белгиланди. Ўн битта тиббиёт олийгоҳи-
да олти ойлик ихтисослашган курслар-
ни ташкил этиб, ҳар йили 500 нафардан 
оилавий шифокорни ҳудудлардаги энг 
зарур тор соҳа мутахассислиги бўйи-
ча мақсадли ўқитиш дас турини амалга 
ошириш кўзда тутилди. Фтизиатрия, 
 гематология, неврология, пульмоноло-
гия, психиатрия, шошилинч тиббий ёр-
дам, юқумли касалликлар, лаборатория 

иши каби тор соҳадаги 15 та мутахас-
сислик бўйича магистратурага давлат 
грантлари 4 баробар оширилади. Тиб-
биёт олийгоҳларининг магистратура 
босқичида ва бакалав риатнинг 5-6-курс-
ларида ўқиётган талабаларга, йўллан-
ма асосида бирламчи ва тез ёрдам ти-
зимида шифокор бўлиб ишлашга рухсат 
берилди. Бакалавриат, магистратура ва 
клиник ординатура таълим тизимини 
такомиллаштириш, битирувчиларга қў-
йиладиган малака талабларини эҳтиёж 
юқори бўлган муҳим йўналишлар бўйи-
ча қайта кўриб чиқиш, ўқув режалари, 
дастурлар ва талабаларнинг билимини 
баҳолаш тизимини халқаро стандарт-
ларга мослаштириш режалаштирилди. 
Тиббиёт олийгоҳларида алоҳида ўқув 
марказларини ташкил этиш, уларни 
замонавий симуляторлар билан жиҳоз-
лаш, олийгоҳларда соҳа учун илғор 
медицинани чуқур тушунадиган, ахбо-
рот технологияларини ва чет тилларни 
яхши биладиган, бошқарув қобилиятига 
эга бўлган замонавий тиббиёт мене-
жерларини тайёрлаш келгусида юқори 
самара бериши шубҳасиз. Бу чора-тад-
бирлар билан чекланмай, хориждан 
нуфузли мутахассисларни жалб қилиб, 
тиббий соҳадаги малака ошириш тизи-
мини янги ёндашувлар асосида тўлиқ 
ўзгартириш, барча тиббиёт олий таълим 
муассасаларига бириктириш, ОТМлар-
нинг барча кафедралари ўз йўналишида 
замонавий ўқитиш методикаси, техно-
логияларини ўргатиш, муаллим ва ўқув-
чиларнинг билимини ҳаққоний баҳолаб 
бериш каби муҳим вазифаларни амалга 
ошириши белгилаб берилди.

Янги Ўзбекистондаги изчил янгила-
нишларнинг, кенг қамровли ислоҳотлар-
нинг ижрочиси ким? Шубҳасиз, соғлом 
халқ, соғлом миллат. Мана шу халқ, 
миллатнинг соғлом генофондини таъ-
минлаш соҳа ходимларининг энг олий 
мақсадидир.

Шаҳноза ЖОЛДАСОВА,
Олий Мажлис ҳузуридаги 
Қонунчилик муаммолари ва 
парламент тадқиқотлари 
институти бўлим бошлиғи, 
юридик фанлар бўйича 
фалсафа доктори

Алишер ШОДМОНОВ,
Тошкент тиббиёт академияси ректори, профессор

Бошланиши 1-бетда

ўрганишга қизиқтириш, интилишини рағ-
батлантириш мақсадида “Ибрат тиллар 
оромгоҳи”, “Ибрат мастер класс”, “Ибрат 
медиа маркази” каби лойиҳалар амалга 
оширилмоқда. Халқаро имтиҳон тизим-
лари бўйича юқори балл (даража) тўпла-
ган ёшларга имтиҳон топшириш хара-
жатларини тўлиқ қоплаб бериш тизими 
ҳам йўлга қўйилган. 

Ёшлар иттифоқи Олий суд билан 
имзолаган меморандумга кўра, жиноят 
содир этган ва қилмишидан пушаймон 
бўлган ёшларга “Ёшлар кафиллиги” бе-
рилиб, суд залидан қамоқ билан боғлиқ 
бўлмаган жазо турини қўллаш орқали 
озодликка чиқиши таъминланиб, соғлом 
ҳаётга қайтиши чоралари кўриляпти. 

Бугунги кунда кўплаб ёшларимиз 
халқаро майдонга чиқиб, билим олиш 
баробарида турли йўналишларда ўз 
имкониятларини кўрсата олаётгани ҳам 

алоҳида ҳуқуқ сифатида белгиланаётга-
ни кўринади. Бу ўсиб келаётган авлод-
нинг соғлом ва баркамол вояга етишига 
шароит яратиб беради.

Конституциямизнинг янги таҳририда 
ёш ларнинг ҳуқуқларини таъминлаш би-
лан бирга, уларни қўллаб-қувватлаш ма-
салалари ҳам жой олган. Давлат ёшлар-
нинг жамият ва давлат ҳаётида фаол 
иштирок этишини рағбатлантириши 
назарда тутилмоқда. Яъни бугунги кун-
да иқтидорли йигит-қизлар фаоллигини 
қўллаб-қувватлаш юзасидан ташкил эти-
лаётган ишлар энди қонуний мустаҳкам-
ланади ва тизимли давом эттирили-
шига кафолат берилади. Шунингдек, 
ёшларнинг маънавий, интеллектуал, 
ижодий, жисмоний ва ахлоқий жиҳатдан 
шаклланиши ҳамда ривожланиши, таъ-
лим олиши, соғлиғини сақлаши, уй-жой 
олиб, ишга жойлашиши, бандлик ва дам 
олиш ҳуқуқларини амалга ошириш учун 
шарт-шароит яратиш мажбуриятини дав-
лат ўз зиммасига олмоқда. 

Янги таҳрирдаги Конституциямиз-
да она заминимизда камол топаёт-
ган йигит-қизларнинг ҳуқуқ ва қонуний 
манфаат ларини таъминлаш ҳамда 
уларнинг барча жабҳаларда фаол ишти-
рок этишига шарт-шароит яратилиши 
билан боғлиқ махсус нормалар белги-
ланиши ёшлар мамлакати бўлган янги 
 Ўзбекистонга мос ва хос нормадир. Янги 
таҳрирдаги Бош қонунимизда ёшлар 
масаласига алоҳида ўрин ажратилга-
ни бизни янада руҳлантиради, эртанги 
 фаровон кунимизга кафолат беради.

сайёҲлик

тарихий қадамЖо

1939 йилда бошланган архе-
ологик изланишлар Шаҳристон-
да шишасозлик, кулолчилик, 
оқова сув тизими, танга зарб қи-
лиш ҳамда мустаҳкам мудофаа 
иншоотларига оид қизиқарли 
маълумотларни берди. Шаҳрис-
тоннинг шимолий қисмида ўрта 
асрларга мансуб марказий 
қўрғон деворидан тахминан 40 
метр узоқликдаги эгри тепалик 
кўпчиликнинг эътиборидан чет-
да қолиб келарди. Шаҳристон 
девори билан ушбу тепаликни 
ҳам ботқоқлик ажратиб турар 
ва у икки қисмдан — паст ва ба-
ланд тепаликдан иборат бўлган.

1957 йилда археолог В.Бу-
латова тепаликни ўрганиб, у ер-
дан топилган ашёлар шу кунга 
қадар қўлга киритилган топил-
малардан қадимийроқ экани-
ни аниқлади. Шу йили мазкур тепаликка 
шурф (текшириш учун қазилган қиялама 
ёки тик қазилган қудуқ) қазиб кўрилди. 

Мамлакатимиз туризм салоҳиятини оши-
риш масалалари муҳокамаси юзасидан 
Президентимиз раислигида ўтказилган ви-
деоселектор йиғилишида туризм ҳам иқти-
содий, ҳам ижтимоий-маданий аҳамиятга 
эга кенг қамровли соҳа экани таъкидланди. 
Шунингдек, йиғилишда ушбу соҳа изчил 
ривожланиб бораётгани, жумладан, 2022 
йилда юртимизга ташриф буюрган хорижий 
сайёҳлар сони 2021 йилдагига нисбатан 3 
баробар ошгани айтилди. Ўтган йили соҳа 
экспорти 1 миллиард 600 миллион доллар-
ни ташкил этган. Ички туризм дастурла-
ри доирасида 11 миллиондан зиёд аҳоли 
саёҳат қилган. Самарқандда янги туризм 
маркази барпо этилгани натижасида у ерга 
қўшимча 2 миллион сайёҳ келган.

Жаҳон туризм бозорида ҳам пандемия-
дан сўнг аста-секинлик билан ижобий ўз-
гаришлар, айниқса, 2022 йилда сезилар-
ли даражада ривожланишлар кузатила 
бошлади. Жаҳон туризм ташкилоти маъ-
лумотларини таҳлил қиладиган бўлсак, 
халқаро туризм 2022 йилда кутилганидан 
ҳам кучлироқ натижаларга эришди, бунга 
истеъмолчилар томонидан талабнинг ор-
тиши ва кўплаб мамлакатларда саёҳат чек-
ловлари олиб ташланиши ёки юмшатили-
ши сабаб бўлди. Масалан, 2022 йилда 900 
миллиондан ортиқ сайёҳ халқаро миқёсда 
саёҳат қилган, бу 2021 йилдагидан икки ба-
робар кўп, аммо 2019 йилдагига нисбатан 
ҳали ҳам 37 фоиз кам. 2022 йилда халқаро 
туризм пандемиягача бўлган даражани 63 
фоиз тиклади. 

Дунёдаги энг йирик йўналиш минтақаси 
бўлган Европа 2022 йилда 585 миллион 
ташрифни қайд этди ва пандемиягача бўл-
ган даражанинг қарийб 80 фоизига қайтди. 
Африка ва Америка мамлакатлари панде-
миядан олдинги ташриф буюрувчиларнинг 
қарийб 65 фоизини тиклади, Осиё ва Тинч 
океани минтақаси эса пандемия билан 
боғлиқ кучли чекловлар туфайли атиги  
23 фоиз натижани қайд этди. 

Субминтақаларга кўра, Ғарбий  Европа 
(87 фоиз) ва Кариб денгизи (84 фоиз) 
пандемиягача бўлган даражасига яқинроқ 
келди. 2022 йилда туризм харажатларида 
кучли ўсиш кузатилган, натижада кўплаб 
йўналишларда пандемиягача бўлган даро-
мадлар тикланган.

2022 йилда Яқин Шарқ минтақалар 
бўйича энг кучли нисбий ўсишга эришди, 
бунда ташриф буюрганлар сони пандемия-
дан олдинги даражадан 83 фоиз кўтарил-
ди. Кўпгина йўналишлар бўйича халқаро 
туристик тушумларнинг сезиларли ўсиши 
қайд этилди, бир қанча ҳолларда уларнинг 
келиш сони кутилганидан юқори бўлди. Бу 
туристларнинг саёҳат манзилида узоқроқ 
қолиш муддати, ўз манзилида кўпроқ пул 
сарфлашга тайёрлиги ва қисман инфляция 
туфайли юқори саёҳат харажатлари бир 
туристга ўртача харажатлар ошиши билан 
қўллаб-қувватланди.

2022 йил давомида бир қанча йўна-
лишлар, жумладан, Туркия (+40 фоиз), 
Руминия (+25 фоиз), Мексика (+13 фоиз), 
Португалия (+15 фоиз), Латвия (+14 фоиз), 
Покистон, Марокаш (иккаласи +6 фоиз) ва 
Франция (+1 фоиз) каби давлатларда ту-
ризмдан олинган даромадлар пандемияга-
ча бўлган даражадан юқори бўлди.

Халқаро экспертлар прогнозига кўра, 
халқаро туризм 2023 йилда, айниқса, Осиё 
ва Тинч океани минтақасида пасайган та-
лаб туфайли тикланишини кучайтириши 
кутилмоқда. Жаҳон туризм ташкилоти 
сценарийларига кўра, 2023 йилда халқаро 
сайёҳлар келиши пандемиядан олдинги 
рақамларнинг 80-95 фоизини ташкил қи-
лиши, Европа давлатлари ижобий натижа-
ларга етиши кутилмоқда, бунда келувчилар 
сони пандемиягача бўлган даражага етади 
ёки ундан ошади. Жаҳон туризм ташкилоти 
экспертлар гуруҳи ўтказган сўров натижа-
лари кўрсатадики, респондентларнинг 72 
фоизи 2023 йилда халқаро туризм янада 
яхши натижаларга эришишини кутмоқда. 

Мамлакатимизда туризм соҳасини ри-
вожлантириш мақсадида халқаро туризм 
бозорида миллий туризм хизматлари улу-
шини ошириш учун мустақилликнинг даст-
лабки йилларидан ҳаракат қилинган. 

Ўзбекистоннинг 1993 йилда Жаҳон ту-
ризм ташкилотига аъзо бўлгани, 1994 йил-
да БМТ ва ҳукуматимиз ташаббуси билан 
Самарқанд шаҳрида Буюк ипак йўлидаги 
шаҳарларда халқаро туризмни ривожлан-
тириш бўйича Самарқанд декларацияси 
қабул қилингани, 1998 йилдан Тошкент 
шаҳрида мунтазам равишда халқаро ту-
ризм ярмаркаси ташкил этилиши, 2004 йил-
да Самарқандда Жаҳон туризм ташкило-
тининг минтақавий офиси очилиши илк 
қадамлардан ҳисобланади.

Юртимизнинг туризм салоҳиятини 
халқаро туризм бозорида реклама қилиш, 
хорижий сайёҳларни жалб этиш борасида 

ҳам кўпгина ижобий ишлар олиб борил-
моқда. 

Халқаро туризм бозорида миллий ту-
ризм салоҳиятини илгари суриш мақсади-
да халқаро ярмаркаларда иштирок этиш 
долзарб масалалардан. Миллий туризм 
салоҳияти Тошкентда ҳар йили ташкил 
этиб келинаётган халқаро туризм ярмар-
касидан ташқари бошқа давлатларда ҳам 
тарғиб қилинмоқда. Хусусан, миллий ту-
ризм бренди 2022 йилда Истанбул шаҳри-
даги “EMITT-2022”, Тель-Авив шаҳри-
даги “IMTM-2022”, Олмаота шаҳридаги  

“KITF-2022”, Токиодаги “TEJ-2022”, Лондон-
даги “WTM” халқаро туризм кўргазмалари-
да тарғиб қилинди. 

Соҳага доир халқаро рейтингларда 
 Ўзбекистоннинг ўрнини яхшилаш мақса-
дида туризм тез ривожланаётган мамла-
катлар рўйхати рейтингида 2019 йилдаги 
4-ўриндан 2026 йилда 3-ўринга эришиш, 
сайёҳлар учун хавфсиз мамлакатлар 
рейтинги (180 мамлакат)да 2020 йилдаги 
46-ўриндан 2026 йилда 20 та энг хавфсиз 
мамлакат рўйхатига кириш, Global Muslim 
Travel Index ҳалол туризм рейтингида 2020 
йилдаги 7-ўриндан 2026 йилда 3-ўринга 
чиқиш, саёҳат ва туризмнинг рақобатбар-
дошлиги индексида 2026 йили биринчи  
50 таликка кириш мақсад қилинган.

Бундан ташқари, Жаҳон туризм ташки-
лоти доирасида Европа минтақавий комис-
сиясига кирувчи давлатлар билан  туризм 

соҳасида алоқаларни мустаҳкамлаш 
ҳамда халқаро аҳамиятга эга тадбирлар-
ни Ўзбекистонда мунтазам ўтказиб бориш 
режалаштирилган. Жумладан, 2023 йилда 
UNWTO Бош Ассамблеяси XXV сессиясини 
Самарқанд шаҳрида ўтказиш бўйича Ўзбе-
кистон номзодини илгари суриш юзасидан 
тегишли ташкилий ишлар олиб борилди. 

Самарқандда барпо этилган янги аэро-
порт, туризм марказидаги 8 та меҳмонхона, 
конгресс-холл, парк ва бошқа мажмуалар 
йирик халқаро тарихий тадбир —  Шанхай 
ҳамкорлик ташкилотининг Самарқанд 

 саммитини юқори савияда ўтказишга хиз-
мат қилди. Улардан янада унумли фойда-
ланиш, хорижий ва маҳаллий сайёҳлар-
ни жалб қилиш республикамиз туризм 
салоҳия тини янада ривожлантиради. Дав-
латимиз раҳбари энди уларни ҳам ўзимиз-
нинг аҳоли, ҳам хорижий сайёҳлар учун 
ишлатиш кераклиги, ҳеч шубҳасиз улар 
“Янги туризм дарвозаси” ва янги Ўзбекис-
тоннинг “ташриф қоғози”га айланиши қайд 
этилди.

Иқтисодий ҳамкорлик ташкилоти 2023 
йилда Шаҳрисабзга ушбу ташкилотнинг 
туризм пойтахти мақомини берди. Ислом 
ҳамкорлиги ташкилоти Хива шаҳрини 2024 
йил ислом дунёсининг туризм пойтахти, 
деб эълон қилди. Шанхай ҳамкорлик таш-
килотининг Самарқандда ўтказилган сам-
митида 2023 йилни “Туризмни ривожлан-
тириш йили” деб эълон қилинди. Албатта, 
юқорида қайд этиб ўтилган ташкилотлар 
билан ҳамкорликдаги ишлар нафақат ту-
ризм соҳаси ривожига, балки мамлака-
тимизнинг жаҳон ҳамжамиятида обрўси 
ошишига ҳам олиб келади. Ўзбекистоннинг 
туризм салоҳияти хорижий оммавий ахбо-
рот воситалари, ижтимоий тармоқлари ва 
халқаро рейтингларда ҳам кенг эътироф 
этилмоқда.

Самарқанд шаҳри АҚШнинг машҳур ин-
тернет нашри — “The Huffington Post” томо-
нидан эълон қилинган рейтингга мувофиқ, 
сайёрамизнинг сайёҳлар бориб кўриши ло-
зим бўлган 50 та энг гўзал шаҳри қаторидан 
ўрин олди. Эътиборлиси, МДҲ давлатлари 
шаҳарларидан ушбу рўйхатга фақатгина 
Самарқанд киритилган.

АҚШнинг “Time” журнали, “Travel 
Lemming” ва “Forbes Advisor” ва “The New 
York Times” онлайн саёҳат қўлланмалари, 
Буюк Британиянинг машҳур “British Muslim 
Magazine” журнали, “Independent”, “Rough 
Sides”, “Dorling Kindersley”, “Times Travel” ва 
“Lonely Planet” онлайн нашрлари, Россия-
нинг “Курсив” нашри кабиларда Ўзбекис-
тоннинг туризм салоҳияти ва имкониятла-
ри ҳақида ижобий мақолалар чоп этилди. 

“Жаҳон мусулмон саёҳати  индекси” 
халқаро рейтингида 2022 йилда 
 Ўзбекис тон етти поғона юқорилаб, янги 
пайдо бўлаётган энг кучли исломий саё-
ҳат дес тинацияси сифатида алоҳида 
 эътироф этилди.

Ўзбекистон “Wegoplace” саёҳатчилар 
портали томонидан дунёнинг энг хавфсиз 5 
мамлакатидан бири ҳамда “CrescentRating” 
(Сингапур) ва “Mastercard”  ташкилотлари 

томонидан дунёнинг зиёрат туризми 
 бўйича энг оммабоп 10 мамлакатидан бири 
сифатида эътироф қилинди.

Ўзбекистоннинг зиёрат туризми 
салоҳия тини манзилли тарғиб қилиш мақ-
садида “Ўзбекистон — ислом маданияти 
маркази” брендини яратиш ва уни Малай-
зия, Туркия, Россия, Индонезия, Сингапур, 
Покистон, Ҳиндистон, Буюк Британия ва 
бошқа мамлакатларнинг марказий масжид-
ларида ҳафталик тадбир шаклида ўтка-
зиш борасида кўчма кўргазма ва тарғибот 
ишлари олиб борилмоқда.

Шунингдек, Имом Бухорийнинг бебаҳо 
меросини кенг кўламда оммалаштириш ва 
тарғиб қилиш мақсадида индонез, бенгал, 
малай, турк, араб, ҳинд, урду, пушту ва 
бошқа тилларда Имом Бухорий зиёрат ту-
ризми йўлдош телеканалини хорижий мам-
лакатларда унинг мухбирлари фаолият 
юритишини назарда тутган ҳолда ташкил 
этиш ва ривожлантириш чоралари кўрил-
моқда. 

Минтақавий кооперацияларни ривож-
лантириш мақсадида Ўзбекистон Туркий 
давлатлар ташкилоти доирасида туризм 
йўналишида, жумладан, транспорт ло-
гистикаси тизимини ривожлантириш, 
тарғибот ишларини сифатли олиб бо-
риш, маданий мерос объектларини асраш 
жамғармасини ташкил қилиш, ягона тад-
бирлар тақвимини яратиш, қўшма тур-
ларни амалга ошириш, “Табаррук зиёрат” 
лойиҳасини йўлга қўйиш йўналишларида 
чора-тадбирлар белгиланди. 

Мухтасар айтганда, халқаро туризм хиз-
матлари бозорининг ҳолати ва ривожланиш 
тенденциялари асосида Ўзбекистоннинг 
туризм соҳаси ривожланиши учун қуйида-
ги жиҳатларни эътиборга олишни тавсия 
қилиш мумкин. Жумладан, халқаро туризм 
бозорида соҳани рақамлаштириш тенден-
цияси кузатилмоқда. Зеро, ривожланган 
давлатлар аҳолисининг каттагина қисмида 
ХХ асрнинг иккинчи ярмидан бошлаб феъл-
атвор ва дунёқарашда катта ўзгариш лар 
содир бўлгани таъкидланмоқда. Бугунги 
кунда жаҳон туризм бозорида турли мақ-
садли, яъни янги таассуротларнинг пайдо 
бўлиши ва уларнинг тезда ўзгариши, гуруҳ-
ли, икки киши ёки индивидуал бўлиб дам 
олиш, ички сабаблар туфайли ёки ташқи 
таъсирларсиз ўз хоҳиш-истакларини тезда 
қондиришга интилиш, табиат ва ландшафт 
гўзаллигидан баҳра олиш каби туризм кўр-
сатмалари устун туради. 

Албатта, юқоридаги лойиҳалар, чора- 
тадбирлар амалга оширилиши, хориж 
тажрибалари ўрганилиши, ички ва ташқи 
туризм соҳаларини ривожлантириш учун 
керакли меъёрий-ҳуқуқий ҳужжатлар 
ишлаб чиқилиши Ўзбекистоннинг халқаро 
туризм бозорида мавқеи ошишига олиб 
 келади.

айни пайтда бутун дунёда 
туризм иқтисодиётнинг 

фаол ривожланаётган 
соҳаларидан бирига айланиб 

бормоқда. Бунда барча 
давлатлар ўзи учун қулай 

туризм йўналишини, яъни 
бозорда мавқеини эгаллашга, 

хизматлар кўрсатишнинг 
ҳар томонлама қулай 

йўналишларини танлашга 
ҳаракат қилмоқда.

Алишер ЭШТОЕВ,
иқтисодиёт фанлари 
доктори, профессор

 Тепаликнинг устки қисмида пах-
са ва хом ғишт билан кўтарилган 
мустаҳкам иншоот қолдиқлари 
борлиги маълум бўлди. Бу ерда 
кучли ёнғин содир бўлганини 
билдирувчи топилмалар яққол 
кўриниб турарди. Шурф солинган 
жой девор ёнидаги махсус супа 
бўлиб чиқди. Унинг устида мар-
мар ва сердолик тошдан ясалган 
мунчоқлар сочилиб ётарди. Сир-
ланмаган қалин ошхона сополла-
ри ва силлиқланган қора ва қизил 
рангли юпқа сополлар тадқиқот-
чиларда катта қизиқиш уйғотди. 
Ҳатто, улар орасида милодий 
эра бошларига мансуб геометрик 
шакллар туширилган сополлар 
ҳам учради. Қазишмаларда ҳай-
кал фрагментлари ва тилло суви 
юритилган девор сувоқ парчала-
ри ҳам аниқланди.  

1958 йилга келиб археологик тадқиқот-
лар ҳудуди кенгайтирилди. Қазилган участ-
кадаги бинонинг қалинлиги 1,6 метр бўлган 

девори захликдан қаттиқ зиён кўрган. Бино 
ичида девор бўйлаб 35-40 сантиметр ба-
ландликдаги супа жойлашган. Супа девори 
ва полига махсус сувоқ тортилган. Жанубий 
девор олди бинонинг кириш қисмигача то-
залангач, унинг умумий узунлиги 8,6 метр, 
ички хонага кирадиган эшик эни эса 1,7 
метрлиги маълум бўлди. Кириш деворида 
эшик ромларининг изи кўриниб турибди. 
Ичкарида эшикка қотирилган темир детал-
ларнинг куйган қолдиқлари бор. Узунлиги 
12,3 метрлик хонанинг поли шимолга қараб 

кўтарилиб борган. Жануб томондан хонага 
тушиб турган ҳовли боғ бўлган кўринади. 

Бинонинг тўлиқ тарихи тўғрисида хуло-
са чиқариш жуда қийин бўлди. Чунки унинг 
фақат бир қисми очилиб, қолган қисми 
сақланиб қолмаган эди. Биринчидан, бино 
тепаликнинг энг чекка қирғоғида жойлаш-
ган бўлиб, аввало, табиий йўл билан нура-
ган ва шимол томондан оқиб ўтувчи ҳан-
дак сув уни ювиб кетган. Топилган ашёлар, 
меъморий қурилма қолдиқлари, ҳайкалча-
ларга асосланиб, бу иншоот Будда ибо-

датхонаси деган хулосага келинди. Ҳай-
каллар кучли олов таъсирида, деворлар 
қулаши оқибатида жиддий зарар кўрган. 
Улар бир неча қатламли лойдан ясалган. 
Танасида ўзак вазифасини диаметри 2-4 
сантиметрли таёқчалар бажарган. Бар-
моқлар учун қамишлар ишлатилган. Бош 
қисми қатламли лойдан ясалган. Бир-бири 
билан боғлаб туриш, мустаҳкам бўлишда 
жундан йигирилган ипдан фойдаланил-
ган. Ҳайкал танаси алоҳида ясалган юза 
қисмидаги релъеф ва кийим элементла-
рини ифодалаш учун эса от ёли ва қўй 
жуни аралашган лой ишлатилган. Калла-
си алоҳида ясалиб, танадан чиқиб турган 
ёғоч ёрдамида бирлаштирилган. Сўнгги 
пардозлаш ишлари учун ҳайкал сиртига 
1,5-2 сантиметр қалинликда пластик лой 
билан ишлов берилган. Хусусан, кўз, қовоқ 
ва лабларнинг ифодали тасвири, тақин-
чоқларнинг ҳолати, қўл ва оёқ бармоқла-
ри, кийимларнинг тахлами, соч толалари, 
тақинчоқлар махсус ёпишқоқ лой от ёлига 
аралаштириб тайёрланган ва уларнинг 
таъсирчанлигини ошириш учун турли 
рангдаги тошлардан ҳам фойдаланилган. 
Умуман, ҳайкаллардаги фрагментлар буд-
да дини қоидалари бўйича бўялган. Қизил 
ранг энг кўп ишлатилган.

Топилган ҳайкаллар орасида одам-
нинг одатий гавдасидан икки марта катта 
ўлчамдаги улкан Будда ҳайкали ажралиб 
туради. Унинг елкаси, бош ва ўнг қўлининг 
ярми сақланиб қолган, холос. Кўз олди-
мизда ҳашаматли сарой ва илоҳий мавжу-
дотлар мажмуаси гавдаланади. Катта ҳай-
калнинг юзи тухумсимон, кўзлари қисилган 
ва бир оз чўзинчоқ, қовоқлар силлиқ ярим 
доира шаклда эди. Юзининг умумий шак-
ли турк антропологик типга мансуб.  Энг 
характерлиси, будда  пешонасида  учинчи 

кўзнинг мавжудлиги эди. Қўл ва елка 
 қимматбаҳо тош ва тақинчоқлар билан 
 безатилган. 

Қувадан топилган ибодатхона Будда 
дини тарқалиш доирасини боғлаб турув-
чи Ҳиндистон ва Шарқий Туркистон ди-
ний-меъморчилик санъати анъаналарини 
ўзида намоён этувчи ноёб топилма эди.

Фарғона вилоят ҳокимлиги, маданият 
ва туризм бошқармаси ташаббуси билан 
мазкур Будда ибодатхонаси қолдиқларини 
консервация қилиш ва музейлаштириш, 
зиёрат туризмини йўлга қўйиш бораси-
да амалий ишлар олиб борилмоқда. Бу 
лойиҳа қадимий маданиятимиз тарихини 
янада бойитиш, тадқиқ ва тарғиб қилиш 
 имкониятини беради.

¯УВАДАГИ ¯АДИМИЙ ИБОДАТХОНА
Баҳодиржон ҲОШИМОВ,
Фарғона вилоят маданият 
ва туризм бошқармаси 
матбуот котиби

У ¿ачон барпо этилган?
Қува туманидаги қадимий Шаҳристонда бир вақтнинг ўзида 
буддавийлик, насронийлик, зардуштийлик динига мансуб 
топилган ашёлар кўҳна маскан ҳақидаги тасаввурларни 
бойитишга хизмат қилади. айниқса, Будда ибодатхонаси 
билан боғлиқ осори атиқалар қадим масканда яшаб ўтган 
аҳоли турмуш тарзи, маданияти, урф-одатлари ҳақида 
қимматли маълумотлар беради. 

Миллий туризм брендининг 
янги мезонлари


